
დამოუკიდებელ აუდიტორთა დასკვნა 
 
შპს “აჭარაფეის” აქციონერებს  
 
დასკვნა 
 
ჩვენ ჩავატარეთ შპს “აჭარაფეის” (შემდგომში „კომპანია“) ფინანსური ანგარიშგების აუდიტი, 
რომელიც მოიცავს ფინანსური მდგომარეობის ანგარიშგებას 2019 წლის 31 დეკემბრის და 
2019 წლის 1 იანვრის მდგომარეობით, მოგების ან ზარალისა და სხვა სრული შემოსავლის 
ანგარიშგებას, კაპიტალში ცვლილებებისა და ფულადი სახსრების მოძრაობის ანგარიშგებას 
2019 წლის 31 დეკემბრით დასრულებული წლისთვის, ასევე სააღრიცხვო პოლიტიკის 
მიმოხილვასა და სხვა ახსნითი ხასიათის ინფორმაციის შემცველ განმარტებით შენიშვნებს. 
 
ჩვენი აზრით, წარმოდგენილი ფინანსური ანგარიშგება, ყველა არსებითი ასპექტის 
გათვალისწინებით, ფინანსური ანგარიშგების საერთაშორისო სტანდარტების (ფასს) 
შესაბამისად, სამართლიანად ასახავს კომპანიის ფინანსურ მდგომარეობას  
2019 წლის 31 დეკემბრის და 2019 წლის 1 იანვრის მდგომარეობით, ასევე  
2019 წლის 31 დეკემბრით დასრულებული წლისთვის ფინანსურ შედეგებსა და ფულადი 
სახსრების მოძრაობას. 
 
დასკვნის საფუძველი 
 
ჩვენ აუდიტი ჩავატარეთ აუდიტის საერთაშორისო სტანდარტების (ასს) შესაბამისად. 
ხსენებული სტანდარტების საფუძველზე ჩვენი პასუხისმგებლობა აღწერილია დასკვნის 
ნაწილში „აუდიტორთა პასუხისმგებლობები ფინანსური ანგარიშგების აუდიტზე“. 
„ბუღალტერთა ეთიკის სტანდარტების საერთაშორისო საბჭოს“ „პროფესიონალ 
ბუღალტერთა ეთიკის კოდექსის“ (IESBA კოდექსი) შესაბამისად (დამოუკიდებლობის 
საერთაშორისო სტანდარტების ჩათვლით), ფინანსური ანგარიშგების აუდიტის 
საქართველოში არსებულ შესაბამის ეთიკურ მოთხოვნებთან ერთად,  ჩვენ ვართ 
კომპანიისგან დამოუკიდებლები და ასევე ვართ შესაბამისობაში IESBA კოდექსის სხვა 
ეთიკურ პასუხისგებლობებთან. ჩვენ მიგვაჩნია, რომ აუდიტის მსვლელობისას ჩვენ მიერ 
მოპოვებული მტკიცებულებები წარმოადგენს აუდიტორული დასკვნისთვის საკმარის და 
მართებულ საფუძველს. 

 
მნიშვნელოვან გარემოებათა ამსახველი აბზაცი 
 
ჩვენ ვამახვილებთ ყურადღებას მე-2 შენიშვნაზე, რომელიც განმარტავს, რომ წინამდებარე 
ფინანსური ანგარიშგება მომზადებულია კომპანიის მიერ ფინანსური ანგარიშგების 
საერთაშორისო სტანდარტების მიღების ფარგლებში და წინამდებარე ფინანსურ 
ანგარიშგებას შეიძლება დასჭირდეს კორექტირება 2020 წლის 31 დეკემბრისთვის და ამ 
თარიღით დასრულებული წლისთვის ფინანსური ანგარიშგების საერთაშორისო 
სტანდარტების მიხედვით მომზადებული ფინანსური ანგარიშგების პირველ სრულ 
ნაკრებში შეტანამდე და რომ წინამდებარე ფინანსური ანგარიშგება, გარდა ფინანსური 
მდგომარეობის ანგარიშგებისა 2019 წლის 1 იანვრის მდგომარეობით, არ მოიცავს წინა წლის 
შესადარის მაჩვენებლებს.  მოცემული საკითხის გათვალისწინებით ჩვენი დასკვნა არის 
მოდიფიცირებული. 

 

http://www.kpmg.ge/

ხელმძღვანელობისა და მმართველობაზე უფლებამოსილ პირთა პასუხისმგებლობა 
ფინანსურ ანგარიშგებაზე 
 
ხელმძღვანელობა პასუხისმგებელია ფინანსური ანგარიშგების ფინანსური აღრიცხვის 
საერთაშორისო სტანდარტების (ფასს) შესაბამისად მომზადებასა და კეთილსინდისიერად 
წარდგენაზე და ისეთი შიდა კონტროლის სისტემის შექმნაზე, რომელიც, მათი 
თვალსაზრისით, უზრუნველყოფს ისეთი ფინანსური ანგარიშგების მომზადებას, რომელიც 
არ შეიცავს თაღლითობის ან შეცდომის შედეგად დაშვებულ არსებით უზუსტობებს. 
 
ფინანსური ანგარიშგების მომზადებისას, ხელმძღვანელობა პასუხისმგებელია „კომპანიის“ 
უნარის შეფასებაზე, განაგრძოს ფუნქციონირება, საწარმოს უწყვეტი ფუნქციონირების 
პრინციპით, გასცეს ინფორმაცია უწყვეტი ფუნქციონირების საკითხებთან დაკავშირებით და 
გამოიყენოს ბუღალტრული აღრიცხვის მსგავსი პრინციპი მანამ, სანამ  ხელმძღვანელობას არ 
გაუჩნდება სურვილი მოახდინოს კომპანიის ლიკვიდაცია ან შეწყვიტოს მუშაობა, ან არ 
ექნება რაიმე სხვა რეალური ალტერნატივა, გარდა ზემოთ განსაზღვრული მოქმედებებისა. 
 
მმართველობაზე უფლებამოსილი პირები პასუხისმგებელნი არიან კომპანიის ფინანსური 
ანგარიშგების პროცესის ზედამხედველობაზე. 

 
აუდიტორთა პასუხისმგებლობა ფინანსური ანგარიშგების აუდიტზე 
 
ჩვენი მიზანია მივიღოთ გონივრული რწმუნება იმის თაობაზე, შეიცავს თუ არა ფინანსური 
ანგარიშგება მთლიანობაში თაღლითობის ან შეცდომის შედეგად დაშვებულ არსებით 
უზუსტობებს და გავცეთ აუდიტორთა დასკვნა, რომელიც მოიცავს ჩვენს მოსაზრებას. 
გონივრული რწმუნება არის რწმუნების მაღალი დონე, მაგრამ ის არ წარმოადგენს გარანტიას 
იმისა, რომ აუდიტის საერთაშორისო სტანდარტების შესაბამისად ჩატარებული აუდიტი 
ყოველთვის გამოავლენს არსებით უზუსტობებს, ასეთის არსებობის შემთხვევაში. 
უზუსტობები შესაძლოა წარმოიშვას თაღლითობის ან შეცდომის შედეგად და 
მოიაზრებოდნენ არსებითად, თუ არსებობს გონივრული მოლოდინი იმისა, რომ მათ 
შეუძლიათ, ცალკე ან ერთობლივად, გავლენა მოახდინონ მომხმარებელთა ეკონომიკურ 
გადაწყვეტილებებზე, რომლებიც მიიღება წინამდებარე ფინანსური ანგარიშგების 
საფუძველზე. 
 
ასს-ს შესაბამისად, აუდიტის მსვლელობისას, ჩვენ ვიყენებთ პროფესიულ მსჯელობას და 
ვინარჩუნებთ პროფესიულ სკეპტიციზმს. ამასთან, ჩვენ: 
 
− ვახდენთ ფინანსურ ანგარიშგებებში თაღლითობის ან შეცდომის შედეგად არსებითი 

უზუსტობების დაშვების რისკების იდენტიფიცირებას და მათ შეფასებას, ამ რისკების 
შესაბამისი აუდიტორული პროცედურების დაგეგმვასა და განხორციელებას და ისეთი 
აუდიტორული მტკიცებულებების მოპოვებას, რომლებიც საკმარისი და შესაბამისია 
ჩვენი დასკვნის საფუძვლის შესაქმნელად. თაღლითობის შედეგად წარმოშობილი 
არსებითი უზუსტობების არ გამოვლენის რისკი უფრო მაღალია, ვიდრე შეცდომით 
გამოწვეული არსებითი უზუსტობის, რადგან თაღლითობა შესაძლოა მოიცავდეს 
უკანონო ფარულ გარიგებებს, გაყალბებებს, ინფორმაციის განზრახ გამოტოვებას, 
დამახინჯებას ან შიდა კონტროლის მექანიზმების უგულებელყოფას;  

− ვახდენთ აუდიტის შესაბამისი შიდა კონტროლის მექანიზმების გააზრებას ვითარების 
შესაბამისი აუდიტორული პროცედურების დასაგეგმად და არა კომპანიის შიდა 
კონტროლის მექანიზმების ეფექტურობის შესახებ აზრის გამოსახატავად; 

− ვაფასებთ გამოყენებული სააღრიცხვო პოლიტიკების შესაბამისობას და 
ხელმძღვანელობის მიერ მომზადებული სააღრიცხვო შეფასებებისა და განმარტებითი 
შენიშვნების გონივრულობას;

− გამოგვაქვს დასკვნა ხელმძღვანელობის მიერ მოქმედი საწარმოს სააღრიცხვო 
საფუძვლების გამოყენების მიზანშეწონილობის შესახებ, ასევე მოპოვებული 
აუდიტორული მტკიცებულებების საფუძველზე ვასკვნით, აქვს თუ არა ადგილი არსებით 
გაურკვევლობებს ისეთ მოვლენებსა და ვითარებებთან მიმართებით, რომლებმაც 
შესაძლოა ეჭვის ქვეშ დააყენოს კომპანიის უნარი, განაგრძოს ფუნქციონირება, როგორც 
მოქმედმა საწარმომ. თუ ჩვენ დავასკვნით, რომ ადგილი აქვს არსებით გაურკვევლობას, 
ჩვენს აუდიტორთა დასკვნაში ყურადღება უნდა გავამახვილოთ შესაბამის ინფორმაციაზე 
ფინანსურ ანგარიშგებაში ან, თუ ამგვარი ინფორმაცია არაადეკვატური იქნება, 
შევცვალოთ ჩვენი დასკვნა. ჩვენი მსჯელობები ეფუძნება ჩვენი აუდიტორთა დასკვნის 
შედგენის თარიღამდე მიღებულ აუდიტორულ მტკიცებულებებს. ამასთან, მომავალში 
წარმოშობილმა მოვლენებმა და შექმნილმა ვითარებებმა შესაძლოა აიძულოს კომპანია 
შეწყვიტოს ფუნქციონირება, როგორც მოქმედმა საწარმომ; 

− ვაფასებთ ფინანსური ანგარიშგების სრულად წარდგენას, მის სტრუქტურასა და შინაარსს, 
მათ შორის, განმარტებით შენიშვნებს და იმას, წარმოაჩენს თუ არა ფინანსური 
ანგარიშგება ძირითად გარიგებებსა და მოვლენებს ისეთი ფორმით, რომელიც 
უზრუნველყოფს კეთილსინდისიერ წარდგენას. 

 
სხვა საკითხებთან ერთად, მმართველობაზე პასუხისმგებელ პირებს ვუზიარებთ 
ინფორმაციას აუდიტის მასშტაბისა და ვადების, ასევე მნიშვნელოვანი აუდიტორული 
შედეგების შესახებ, მათ შორის, ჩვენ მიერ აუდიტის პროცესში აღმოჩენილი შიდა 
კონტროლის მექანიზმებთან დაკავშირებულ ნებისმიერ მნიშვნელოვან ხარვეზს. 
 
პარტნიორი აუდიტისა, რომლის შედეგადაც დამოუკიდებელ აუდიტორთა მოცემული 
დასკვნა გაიცა, არის: 

 
კარენ საფარიანი 
 
 
 
 
შპს „KPMG Georgia“ 
3 სექტემბერი, 2020 წელი



შპს „აჭარაფეი“ 
 ფინანსური მდგომარეობის ანგარიშგება 2019 წლის 31 დეკემბრის და 2019 წლის 1 იანვრის მდგომარეობით 

ფინანსური მდგომარეობის ანგარიშგება წაკითხულ უნდა იქნეს განმარტებით შენიშვნებთან 
ერთად, რომლებიც წარმოადგენს ფინანსური ანგარიშგების განუყოფელ ნაწილს და მოცემულია 
წინამდებარე ფინანსური ანგარიშგების გვერდებზე 10 - 40. 

‘000 ლარი  შენიშვნა 
31 დეკემბერი 

2019  
1 იანვარი 

2019 
     
აქტივები     
გრძელვადიანი აქტივები     
ძირითადი საშუალებები  8 943  728 
აქტივი გამოყენების უფლებით 15 807  1,125 
არამატერიალური აქტივები 9 410  14 
სულ გრძელვადიანი აქტივები  2,160  1,867 
 
მიმდინარე აქტივები 

    

სავაჭრო და სხვა მოთხოვნები 10 601  564 
საგადასახადო აქტივები  -  2 
სხვა მიმდინარე აქტივები  132  39 
ფულადი სახსრები და მათი ექვივალენტები 11 5,802  1,920 
სულ მიმდინარე აქტივები  6,535  2,525 
სულ აქტივები  8,695  4,392 

     
კაპიტალი 12(a)    
საწესდებო კაპიტალი  29  29 
გაუნაწილებელი მოგება  1,113  1,085 
სულ კაპიტალი  1,142     1,114    
     
ვალდებულებები     
გრძელვადიანი ვალდებულებები     
საიჯარო ვალდებულება გრძელვადიანი  15 683  902 
სულ გრძელვადიანი ვალდებულებები  683  902 

მიმდინარე ვალდებულებები 
საიჯარო ვალდებულება მოკლევადიანი 

 
 

15 

 
 

235  

 
 

223 
სავაჭრო და სხვა ვალდებულებები 14 6,630  2,153 
საგადასახადო ვალდებულებები  5  - 
სულ მიმდინარე ვალდებულებები  6,870  2,376 
სულ ვალდებულებები  7,553  3,278 
სულ კაპიტალი და ვალდებულებები  8,695  4,392 

     



შპს „აჭარაფეი“ 
2019 წლის მოგება ან ზარალის და სხვა სრული შემოსავლის ანგარიშგება  

მოგება ან ზარალის და სხვა სრული შემოსავლის ანგარიშგება წაკითხულ უნდა იქნეს 
განმარტებით შენიშვნებთან ერთად, რომლებიც წარმოადგენს ფინანსური ანგარიშგების 
განუყოფელ ნაწილს და მოცემულია წინამდებარე ფინანსური ანგარიშგების გვერდებზე 10 - 40. 

‘000 ლარი  შენიშვნა 2019 
შემოსავალი 5 3,628 
გაყიდვების თვითღირებულება 6(a) (575) 
ბრუტო მოგება  3,053 
სხვა საოპერაციო შემოსავალი  98 
სახელფასო ხარჯები 6(b) (1,447) 
მარკეტინგის ხარჯები  (117) 
სხვა საოპერაციო ხარჯები 6(c) (873) 
გაუფასურების ზარალი სავაჭრო და სხვა მოთხოვნებზე   (47) 
სულ საოპერაციო ხარჯები  (2,386) 
კორექტირებული EBITDA 7 667 
ცვეთა და ამორტიზაცია  (497) 
საოპერაციო მოგება  170 
ფინანსური შემოსავალი  28    
ფინანსური ხარჯები  (170) 
წმინდა ფინანსური ხარჯები  (142) 
მოგება მოგების გადასახადით დაბეგვრამდე   28 
მოგების გადასახადის ხარჯი  -  
წლის მოგება და მთლიანი სრული შემოსავალი  28 

 
 
წინამდებარე ფინანსური ანგარიშგება დამოწმებულია კომპანიის ხელმძღვანელობის მიერ  
2020 წლის 3 სექტემბერს და მისი სახელით ხელმოწერილია შემდეგი პირების მიერ: 
 
 
 
 
   
გენერალური დირექტორი   
კონსტანტინე კაჭკაჭიშვილი 
 
                                                  
 



შპს „აჭარაფეი“ 
2019 წლის კაპიტალში ცვლილებების ანგარიშგება 

კაპიტალში ცვლილებების ანგარიშგება წაკითხულ უნდა იქნეს განმარტებით შენიშვნებთან 
ერთად, რომლებიც წარმოადგენს ფინანსური ანგარიშგების განუყოფელ ნაწილს და მოცემულია 
წინამდებარე ფინანსური ანგარიშგების გვერდებზე 10 - 40. 

‘000 ლარი  
საწესდებო 
კაპიტალი  

გაუნაწილებელი 
მოგება  

სულ  
კაპიტალი 

      
ნაშთი 2019 წლის 1 იანვარს 29  1,085  1,114 
სულ სრული შემოსავალი წლის განმავლობაში       
წლის მოგება -  28  28 
ნაშთი 2019 წლის 31 დეკემბერს 29     1,113  1,142 

 



შპს “აჭარაფეი” 
2019 წლის ფულადი სახსრების მოძრაობის ანგარიშგება 

ფულადი სახსრების მოძრაობის ანგარიშგება წაკითხულ უნდა იქნეს განმარტებით შენიშვნებთან 
ერთად, რომლებიც წარმოადგენს ფინანსური ანგარიშგების განუყოფელ ნაწილს და მოცემულია 
წინამდებარე ფინანსური ანგარიშგების გვერდებზე 10 - 40. 

‘000 ლარი  შენიშვნა 2019 
ფულადი ნაკადები საოპერაციო საქმიანობებიდან   
წლის მოგება დაბეგვრამდე  28 
კორექტირებები:   
ცვეთა და ამორტიზაცია  497    
წმინდა ფინანსური ხარჯები  142 
გაუფასურების ზარალი სავაჭრო და სხვა მოთხოვნებზე   47 
  714 
ცვლილებები:   
სხვა მიმდინარე აქტივებში  (93) 
სავაჭრო და სხვა მოთხოვნებში  (82) 
საგადასახადო ვალდებულებებში და საგადასახადო აქტივებში  7 
სავაჭრო და სხვა ვალდებულებებში  4,468 
წმინდა ფულადი სახსრები საოპერაციო საქმიანობებიდან მოგების 
გადასახადისა და პროცენტის გადახდამდე 

 
5,014 

გადახდილი პროცენტი  (99) 
წმინდა ფულადი სახსრები საოპერაციო საქმიანობებიდან  4,915 
   
ფულადი ნაკადები საინვესტიციო საქმიანობებიდან   
მიღებული პროცენტი  30 
ძირითადი საშუალებების გაყიდვის შედეგად მიღებული ამონაგები  2 
ძირითადი საშუალებების შესყიდვა  (443) 
არამატერიალური აქტივების შესყიდვა  (402) 
საინვესტიციო საქმიანობებში გამოყენებული წმინდა ფულადი სახსრები  (813) 
   
ფულადი ნაკადები ფინანსური საქმიანობებიდან   
საიჯარო ვალდებულებების დაფარვა  (217) 
ფინანსურ საქმიანობაში გამოყენებული წმინდა ფულადი სახსრები  (217) 
   
წმინდა მატება ფულად სახსრებსა და მათ ეკვივალენტებში  3,885 
ფულადი სახსრები და მათი ეკვივალენტები 1 იანვარს  1,920 
სავალუტო კურსის ცვლილების გავლენა ფულად სახსრებსა და მათ 
ეკვივალენტებზე 

 
(3) 

ფულადი სახსრები და მათი ეკვივალენტები  
31 დეკემბერს 

11 
5,802 

 
  



შპს “აჭარაფეი” 
2019 წლის ფინანსური ანგარიშგების განმარტებითი შენიშვნები 

შენიშვნა გვერდი   შენიშვნა გვერდი 

 

1. ანგარიშგების წარმდგენი საწარმო 11 

2. აღრიცხვის საფუძველი 12 

3. სამუშაო და წარსადგენი ვალუტა 13 

4. შეფასებებისა და მსჯელობების 
გამოყენება 13 

5. შემოსავალი 14 

6. ხარჯები 15 

7. კორექტირებული შემოსავალი 
პროცენტის, მოგების გადასახადის, 
ცვეთის და ამორტიზაციის 
დარიცხვამდე (კორექტირებული 
EBITDA) 15 

8. ძირითადი საშუალებები 16 

9. არამატერიალური აქტივები 16 

10. სავაჭრო და სხვა მოთხოვნები 17 

11. ფულადი სახსრები და მათი 
ეკვივალენტები 17 

 

 

 

 

 

 

 

 

 

 

 

 

 

 

 

 

 

 

 

 

12. კაპიტალი 17 

13. კაპიტალს მართვა 17 

14. სავაჭრო და სხვა ვალდებულებები 18 

15. იჯარები 18 

16. სამართლიანი ღირებულებები და 
რისკის მართვა 19 

17. პირობითი ვალდებულებები 23 

18. დაკავშირებული მხარეები 24 

19. შემდგომი მოვლენები 25 

20. შეფასების საფუძველი 25 

21. მნიშვნელოვანი სააღრიცხვო 
პოლიტიკები 26 

22. ახალი სტანდარტები და 
ინტერპრეტაციები, რომლებიც ჯერ არ 
არის ძალაში შესული 38 

23. ფასს-ზე გადასვლის განმარტება 39 

1. ანგარიშგების წარმდგენი საწარმო 
 

(a) ბიზნეს გარემო 
 

კომპანიის საქმიანობა ხორციელდება საქართველოში, შესაბამისად, მასზე ზემოქმედებს 
საქართველოში მოქმედი ეკონომიკური და ფინანსური ბაზრები, რომლებიც განვითარებადი 
ბაზრის თვისებებით ხასიათდება. საკანონმდებლო, საგადასახადო და მარეგულირებელი 
ნორმები განაგრძობენ განვითარებას, თუმცა, ისინი  იყენებენ განსხვავებულ ინტერპრეტაციებს 
და განიცდიან ხშირ ცვლილებებს, რაც სხვა საკანონმდებლო სირთულეებთან ერთად, 
საქართველოში მოქმედი ორგანიზაციებისთვის გარკვეულ გამოწვევებს  წარმოადგენს. კომპანიის 
ფინანსური ანგარიშგება ასახავს ხელმძღვანელობის მიერ საქართველოს ბიზნეს გარემოს 
გავლენის შეფასებას კომპანიის ოპერაციებსა და ფინანსურ მდგომარეობაზე. მომავალი ბიზნეს 
გარემო შეიძლება განსხვავდებოდეს ხელმძღვანელობის შეფასებებისაგან.  
 

(b) ორგანიზაცია და ოპერაციები 
 

შპს „აჭარაფეი“ (შემდგომში, „კომპანია“) წარმოადგენს შეზღუდული პასუხისმგებლობის 
საზოგადოებას “მეწარმეთა შესახებ საქართველოს კანონის“ შესაბამისად, რომელიც 
დარეგისტრირდა 2013 წლის 4 აპრილს.  
 
კომპანიის რეგისტრირებული მისამართია: საქართველო, თბილისი, ვაკე-საბურთალოს რაიონი, 
26 მაისის მოედანი N1 და კომპანიის რეგისტრაციის ნომერია: 404984978. 
 
კომპანიის ძირითად საქმიანობას წარმოადგენს ფულადი გადარიცხვების მომსახურება. კომპანია 
ოპერირებს 17 სალარო დახლის საშუალებით, აგრეთვე თვითმომსახურების გადახდის 
აპარატების -  „ფეი-ბოქსების“ საშუალებით.   
 
2019 წლის 31 დეკემბრისთვის და 2019 წლის 1 იანვრისთვის კომპანიას სრულად ფლობს შპს 
„ატლასი“ (მშობელი კომპანია), რომელიც დაფუძნებულია 2018 წლის 13 დეკემბერს 
საქართველოში. 2019 წლის თებერვალში, მშობელი კომპანიის მაკონტროლებელი წილი (51%)  შპს 
„ატლას ჰოლდინგს“-მა შეიძინა.  
 
2019 წლის 31 დეკემბრისთვის მშობელი კომპანიის 49%-იანი წილის (2018 წლის 31 დეკემბერი: 
100%) მფლობელია შპს „სითი ლოფტი“ (უმცირესობაში მყოფი აქციონერი).  
2019 წლის 31 დეკემბრისთვის, კომპანიის 51%-იანი წილის არაპირდაპირი მფლობელია „Flutter 
Entertainment PLC“ (უმრავლესობაში მყოფი აქციონერი), მსოფლიოს ერთ–ერთი უმსხვილესი 
კომპანია სათამაშო ბიზნესისა და სპორტული ფსონების მიმართულებით, რომელიც მოქმედებს 
როგორც ონლაინ, ასევე საცალო სექტორში და რომელიც ფლობს მაკონტროლებელ წილს 
კომპანიაში (51%) მისი 100%-იანი წილის საშუალებით შპს „ატლას ჰოლდინგს“-ში. 
უმრავლესობაში მყოფი აქციონერი არის საჯარო შეზღუდული პასუხისმგებლობის კომპანია, 
რომელიც რეგისტრირებულია და მდებარეობს ირლანდიის რესპუბლიკაში და მისი აქციების 
ძირითადი ნაწილი კვოტირებულია ლონდონის საფონდო ბირჟაზე, ხოლო დანარჩენი ნაწილი - 
ირლანდიის საფონდო ბირჟაზე. 2019 წლის 31 დეკემბრისთვის შემდეგი აქციონერები პირდაპირ 
ფლობდნენ უმრავლესობაში მყოფი აქციონერის მიერ გამოშვებული აქციების 5%-ზე მეტს: 
 
მფლობელობის წილი (%)  31 დეკემბერი 2019 
„The Capital Group Companies, Inc“ 13.05% 
„Parvus Asset Management Europe Limited“ 8.85% 
„Massachusetts Financial Services Company“ 7.99% 
„BlackRock Inc.“ 6.07% 
„Citigroup Global Markets Limited“ 5.24% 
„Caledonia (Private) Investments Pty Limited“ 5.10% 

სხვა აქციონერები ინდივიდუალურად ფლობენ განთავსებული აქციების 5%-ზე ნაკლებს.  
2019 წლის 31 დეკემბრისთვის კომპანიას არ ჰყავს საბოლოო მაკონტროლებელი მხარე. 
 
კომპანიის დაფინანსებისა და ვალდებულებების დიდი ნაწილი (და მისი საკრედიტო 
დაქვემდებარებები) დაკავშირებულია უმრავლესობაში მყოფი აქციონერის კონტროლის ქვეშ 
არსებული ჯგუფის სხვა კომპანიებთან. შედეგად, კომპანია ეკონომიკურად დამოკიდებულია 
ჯგუფზე, რომელსაც უმრავლესობაში მყოფი აქციონერი აკონტროლებს. ამასთანავე, კომპანიის 
საქმიანობა მჭიდროდაა დაკავშირებული უმრავლესობაში მყოფი აქციონერის კონტროლის ქვეშ 
მყოფი ჯგუფის მოთხოვნებთან და კომპანიის მომსახურების საფასურის განსაზღვრა ხდება 
უმრავლესობაში მყოფი აქციონერის მიერ კონტროლირებად ჯგუფში შემავალ სხვა კომპანიებთან 
ერთად.  
 
ოპერაციები დაკავშირებულ მხარეებთან წარმოდგენილია მე-18 შენიშვნაში. 
 
 

2. აღრიცხვის საფუძველი 
 

(a) შესაბამისობა  
 
წინამდებარე ფინანსური ანგარიშგება მომზადებულია ფინანსური ანგარიშგების საერთაშორისო 
სტანდარტების (ფასს) შესაბამისად. 
 
ეს არის კომპანიის პირველი ფინანსური ანგარიშგება რომელიც მომზადებულია ფასს-ების 
შესაბამისად და სადაც გამოყენებულია ფასს 1-ი „ფინანსური ანგარიშგების საერთაშორისო 
სტანდარტების პირველად გამოყენება“.   როდესაც კომპანია ამზადებს ფასს-თან შესაბამისი 
ფინანსური ანგარიშგების პირველ სრულ ნაკრებს, 2020 წლის 31 დეკემბრისთვის და აღნიშნული 
თარიღით დასრულებული წლისთვის, ის იქნება მომზადებული აღნიშნული თარიღისთვის 
ძალაში მყოფი სტანდარტებისა და ინტერპრეტაციების მიხედვით.  
 
შესაბამისად, წინამდებარე ფინანსური ანგარიშგება, რომელიც მიზნად ისახავს შესადარისი 
ინფორმაციის ფორმირებას კომპანიის ფინანსური ანგარიშგების პირველ სრულ ნაკრებში, 
მომზადდა ხელმძღვანელობის მიერ იმ სტანდარტებისა და ინტერპრეტაციების შესახებ მისი 
საუკეთესო ცოდნის გამოყენებით, რომლებიც მოსალოდნელია რომ ძალაში იქნება  
2020 წლის 31 დეკემბერს და იმ სააღრიცხვო პოლიტიკების გამოყენებით რომლებიც 
მოსალოდნელია, რომ გამოყენებული იქნება კომპანიის ფასს-ების მიხედვით მომზადებული 
ფინანსური ანგარიშგების პირველ სრულ ნაკრებში. წინამდებარე ფინანსური ანგარიშგება, გარდა 
ფინანსური მდგომარეობის ანგარიშგებისა  2019 წლის 1 იანვრისთვის, თავის თავად არ შეიცავს 
წინა წლის შესაბამის მაჩვენებლებს. 
 
აღნიშნულ სტანდარტებში, ინტერპრეტაციებში ან სააღრიცხვო პოლიტიკებში ნებისმიერი 
ცვლილება შეიძლება მოითხოვდეს წინამდებარე ფინანსური ანგარიშგების კორექტირებას, სანამ 
ისინი შეადგენენ აღნიშნულ შესადარის ინფორმაციას. 
 
განმარტება იმისა, თუ როგორ იმოქმედა ფასს-ზე გადასვლამ კომპანიის მიერ წარმოდგენილ 
ფინანსურ მდგომარეობაზე, ფინანსურ საქმიანობასა და ფულად ნაკადებზე, მოცემულია  
23-ე შენიშვნაში. 
 

(b) უწყვეტი ფუნქცონირება 
 
COVID-19-ის მიმდინარე მდგომარეობის მიუხედავად (იხილეთ შენიშვნა 19), ფინანსური 
ანგარიშგება მომზადებულია უწყვეტი ფუნქცონირების საფუძველზე, რომელსაც 
ხელმძღვანელობა მიიჩნევს შესაბამისად ქვემოთ წარმოდგენილი მიზეზების გამო. 

მშობელმა კომპანიამ გამოთქვა განზრახვა რომ კომპანია, უახლოეს მომავალში, საჭიროების 
შემთხვევაში უზრუნველყოს დამატებითი ფინანსური და სხვა სახის მხარდაჭერით, რათა 
ბიზნესს მისი საოპერაციო საქმიანობის გაგრძელების საშუალება მიეცეს. მშობელი კომპანია 
აკონტროლებს რიგ ბიზნესებს, რომლებიც www.adjarabet.com ვებგვერდის ფარგლებში 
ოპერირებენ. ხელმძღვანელობას სჯერა, რომ www.adjarabet.com ვებგვერდის ფარგლებში 
მოქმედი ბიზნესების ზოგადი ფინანსური შედეგები საკმარისია იმისათვის, რომ უზრუნველყოს 
კომპანიის მხრიდან მისი ვალდებულებების დაფარვა მათი ვადის დადგომისას.  
 

ზემოაღნიშნული ანალიზის საფუძველზე, ხელმძღვანელობას სჯერა, რომ COVID-19-ის 
პანდემიას და ქვეყნის ფარგლებში ეკონომიკური საქმიანობის შესაბამის შემცირებას, ისევე 
როგორც გლობალური ფინანსური ბაზრების კრიზისს, არ ექნება არსებითი გავლენა კომპანიის 
ფინანსურ მდგომარეობასა და ფინანსურ შედეგებზე და, მაშასადამე არ არსებობს არსებითი 
გაურკვევლობები, რომლებმაც შეიძლება არსებითი ეჭვის ქვეშ დააყენოს კომპანიის უნარი 
განაგრძოს ფუქნციონირება როგორც მოქმედმა საწარმომ.   
 
 

3. სამუშაო და წარსადგენი ვალუტა 
 

საქართველოს ეროვნული ვალუტა არის ქართული ლარი  („ლარი“), რომელიც კომპანიის სამუშაო 
ვალუტას წარმოადგენს. შესაბამისად, მოცემულ ფინანსურ ანგარიშგებაში ყველა ფინანსური 
ინფორმაცია წარმოდგენილია ლარში. 
 

ლარში წარმოდგენილი ყველა ფინანსური ინფორმაცია დამრგვალებულია უახლოეს ათასამდე, 
თუ სხვაგვარად არ იქნება მითითებული.  
 
 

4. შეფასებებისა და მსჯელობების გამოყენება  
 

ფასს-თან შესაბამისი ფინანსური ანგარიშგების მომზადება ხელმძღვანელობისგან მოითხოვს 
მსჯელობებს, შეფასებებსა და დაშვებებს, რომლებიც გავლენას ახდენენ სააღრიცხვო 
პოლიტიკაზე და წარმოდგენილი აქტივების, ვალდებულებების, შემოსავლებისა და ხარჯების 
ოდენობაზე. ფაქტობრივი შედეგები შეიძლება განსხვავდებოდეს აღნიშნული შეფასებებისგან. 
 

სააღრიცხვო შეფასებებისა და ძირითადი დაშვებების გადახედვა მუდმივად ხორციელდება. 
სააღრიცხვო შეფასებების გადახედვის შედეგად გამოწვეული ცვლილებები აღიარდება იმ 
პერიოდში, როდესაც მოხდა მათი გადახედვა და ნებისმიერ შემდგომ პერიოდში, რომელზედაც 
მათ ექნებათ გავლენა. 
 

სააღრიცხვო პოლიტიკების გამოყენებაში კრიტიკული მსჯელობების შესახებ ინფორმაცია, 
რომელსაც ყველაზე მნიშვნელოვანი გავლენა აქვს ფინანსურ ანგარიშგებაში აღიარებულ 
თანხებზე, აღწერილია შემდეგ შენიშვნაში: 
 

− შენიშვნა 5 – განსაზღვრა იმისა მოქმედებს თუ არა კომპანია კლიენტებთან დადებულ  
გარიგებებში როგორც აგენტი და არა როგორც პრინციპალი.  

 

ხელმძღვანელობის აზრით, არ არსებობს ისეთი დაშვებები და შეფასებებთან დაკავშირებული 
გაურკვევლობები, რომლებიც ატარებს შემდეგ ფინანსურ წელიწადში არსებითი კორექტირების 
რისკს. 
 

სამართლიანი ღირებულებების შეფასება 
 

კომპანიის რამდენიმე სააღრიცხვო პოლიტიკა და ინფორმაცია საჭიროებს სამართლიანი 
ღირებულების განსაზღვრას, როგორც ფინანსური, ისე არაფინანსური აქტივებისა და 
ვალდებულებებისთვის. სამართლიანი ღირებულებების განსაზღვრა განხორციელდა შეფასებისა 
და განმარტებითი შენიშვნების მიზნებისთვის. 

http://www.adjarabet.com/

სამართლიანი ღირებულებები დაჯგუფებულია სხვადასხვა დონეების მიხედვით სამართლიანი 
ღირებულების იერარქიაში იმ მონაცემების საფუძველზე, რომლებიც გამოყენებულია შეფასების 
მეთოდოლოგიაში შემდეგი სახით: 
 

− დონე 1: კოტირებული საბაზრო ფასი (დაუკორექტირებელი) აქტიურ ბაზარზე მსგავსი 
აქტივებისა და ვალდებულებებისთვის; 

− დონე 2: შემავალი მონაცემები გარდა იმისა, რაც შესულია პირველ დონეში და რომლებიც 
ხელმისაწვდომია აქტივისა და ვალდებულებისთვის, როგორც პირდაპირ (მაგ. ფასები), ასევე 
ირიბად (მაგ. ფასებისგან წარმოებული); 

− დონე 3: მონაცემები აქტივისა და ვალდებულებისთვის, რომლებიც არ ეფუძნება დაკვირვებად 
საბაზრო მონაცემებს (არადაკვირვებადი მონაცემები). 

 

იმ შემთხვევაში, როდესაც აქტივისა ან ვალდებულების სამართლიანი ღირებულების 
შესაფასებლად გამოყენებული მონაცემების დაჯგუფება შესაძლოა სამართლიანი ღირებულების 
სხვადასხვა დონეებში, მაშინ სამართლიანი ღირებულების შეფასების დაჯგუფება ხდება 
მთლიანობაში სამართლიანი ღირებულების იერარქიის იმავე დონეში, რომელშიც ყველაზე 
დაბალი დონის მონაცემებია, რაც მნიშვნელოვანია მთლიანი შეფასებისთვის. 
 

სამართლიანი ღირებულების შეფასებისას გაკეთებული დაშვებების შესახებ დამატებითი 
ინფორმაცია წარმოდგენილია შენიშვნაში 16 - ფინანსური აქტივებისა და ვალდებულებების 
სამართლიანი ღირებულება. 
 
 

5. შემოსავალი 
 

‘000 ლარი  2019 
შემოსავალი მომხმარებლებთან გაფორმებული ხელშეკრულებებიდან ონლაინ 
თამაშების გადარიცხვებიდან   

წმინდა საკომისიო შემოსავალი:   
- ინკოგნიტო ბარათებიდან* 1,713 
- საბანკო გადარიცხვებიდან* 762 
- გადახდის პროვაიდერებისგან* 289 

სულ წმინდა საკომისიო შემოსავალი  2,764 
  

შემოსავალი:   
- სალაროს დახლებიდან 812 
- „ფეი-ბოქსებიდან“  50 
- სხვა 2 

სულ შემოსავალი 864 
სულ შემოსავალი ონლაინ თამაშების გადარიცხვებიდან  3,628 
 

*  წმინდა საკომისიო შემოსავალი წარმოადგენს მშობელი კომპანიის სხვა შვილობილ კომპანიაზე 
დარიცხული ტრანზაქციის საკომისიოს გამოკლებული ბანკებისთვის და გადახდის 
პროვაიდერებისთვის გადახდილი საკომისიო ხარჯი, კომპანიის ფინანსური ინფრასტრუქტურის 
გამოყენებით მის მომხმარებლებზე (მისი მომხმარებლებისგან) გადახდების 
განხორციელებისთვის. 
 

აღნიშნულ გარიგებებში, კომპანია მოქმედებს როგორც აგენტი და არა როგორც პრინციპალი, 
შემდეგის საფუძველზე: 
 

− კომპანია არ არის დაკავშირებული მხარის მომხმარებლებისთვის მომსახურების გაწევაზე 
ძირითადი პასუხისმგებელი პირი; 

− კომპანიას არ აქვს თავისი მომსახურებისთვის ფასების დადგენის უფლებამოსილება; 
− კომპანიას აქვს ფულის დაკარგვის რისკი მხოლოდ დროის მოკლე პერიოდის განმავლობაში, 

სანამ თანხა გადაერიცხება დაკავშირებულ მხარეს ან მის მომხმარებელს. 



შპს “აჭარაფეი” 
2019 წლის ფინანსური ანგარიშგების განმარტებითი შენიშვნები 

 
 

15 

საბოლოო ჯამში, შემოსავლის ძირითადი ნაწილი საქართველოში მყოფი ონლაინ 
მომხმარებლებისგან მიიღება. ბიზნეს საქმიანობის ხასიათიდან გამომდინარე, მომხმარებლებთან 
გაფორმებული ხელშეკრულებებიდან არ არსებობს სახელშეკრულებო ნაშთები. 
 

მომხმარებლებთან გაფორმებული ხელშეკრულებების ფარგლებში ნაკისრი ვალდებულებების 
ხასიათის შესახებ ინფორმაცია წარმოდგენილია შენიშვნაში 21(a). 
 
 

6. ხარჯები 
 

(a) გაყიდვების თვითღირებულება 
 

‘000 ლარი   2019 
   
ტექნიკური მხარდაჭერა  450 
ინკოგნიტო ბარათების თვითღირებულება  100 
პერსონალიზაცია  25 
  575 
 

(b) სახელფასო ხარჯები  
 

‘000 ლარი   2019 
   
ხელფასები და თანამშრომელთა სარგებელი   1,447 
  1,447 

 

(c) სხვა საოპერაციო ხარჯები  
 

‘000 ლარი  2019 
  
IT ხარჯი  190 
პროფესიული მომსახურება 138 
ბანკის საკომისიო 100 
გადასახადები მოგების გადასახადის გარდა  92 
საოპერაციო იჯარები 86 
საკომუნიკაციო ხარჯები 68 
უსაფრთხოება 40 
საოფისე მარაგები 38 
კომუნალური ხარჯები 34 
შეკეთება და ტექნიკური მხარდაჭერა 29 
სამივლინებო ხარჯები 17 
წარმომადგენლობითი ხარჯები 13 
დაზღვევა 3 
სხვა ხარჯები  25 
 873 
 
 

7. კორექტირებული შემოსავალი პროცენტის, მოგების გადასახადის, 
ცვეთის და ამორტიზაციის დარიცხვამდე (კორექტირებული EBITDA) 
 

ხელმძღვანელობამ წარმოადგინა ნაკისრი ვალდებულებების შესრულების მაჩვენებელად 
კორექტირებული EBITDA, რადგან იგი აკონტროლებს ამ შესრულების მაჩვენებელს და თვლის, 
რომ ის მნიშვნელოვანია კომპანიის ფინანსური შედეგების გააზრებისათვის. კორექტირებული 
EBITDA გამოითვლება წლის მოგების კორექტირებით, დაბეგვრის, გაუფასურების, წმინდა 
ფინანსური ხარჯების, ცვეთისა და ამორტიზაციის ზემოქმედების გამორიცხვის მიზნით. 

კორექტირებული EBITDA არ წარმოადგენს ფასს-ებში განსაზღვრული ნაკისრი 
ვალდებულებების შესრულების მაჩვენებელს. კომპანიის მიერ განმარტებული კორექტირებული 
EBITDA-ს  არ შეიძლება შედარდეს სხვა საწარმოების ანალოგიური სახელწოდების მქონე ნაკისრი 
ვალდებულებების შესრულების მაჩვენებლებთან და განმარტებებთან. 
 
 

8. ძირითადი საშუალებები 
 

‘000 ლარი  
კომპიუტერული 

ტექნიკა  
საოფისე 

აღჭურვილობა  
სატრანსპორტო 

საშუალებები  
საიჯარო 

გაუმჯობესებები  სულ 
თვითღირებულება          
ნაშთი 2019 წლის 1 იანვარს 58  194  71  500  823 
შესყიდვები 58  108  -  277  443 
გაყიდვები -  (2)  (7)  -  (9) 
ნაშთი  
2019 წლის 31 დეკემბერს 116  300  64  777  1,257 
ცვეთა           
ნაშთი 2019 წლის 1 იანვარს (18)  (52)  (7)  (18)  (95) 
წლის ცვეთა (25)  (61)  (9)  (129)  (224) 
გაყიდვები -  -  5  -  5 
ნაშთი  
2019 წლის 31 დეკემბერს (43)  (113)  (11)  (147)  (314) 
          
საბალანსო ღირებულებები          
2019 წლის 1 იანვარს 40  142  64  482  728 
2019 წლის 31 დეკემბერს 73  187  53  630  943 
 

2019 წლის განმავლობაში ძირითადი საშუალებების შესყიდვები შედგებოდა საიჯარო 
კეთილმოწყობისა და სალაროს დახლებისთვის საჭირო საოფისე აღჭურვილობისგან. 
 
  

9. არამატერიალური აქტივები 
 

‘000 ლარი  

ლიცენზიები და 
პროგრამული 

უზრუნველყოფის 
განვითარება  

 
ელექტრონული 

საფულის 
განვითარება 

 

სულ 
თვითღირებულება       
ნაშთი 2019 წლის 1 იანვარს 31  -  31 
შესყიდვები -  402  402 
ნაშთი 2019 წლის 31 დეკემბერს 31  402  433 
      
ამორტიზაცია       
ნაშთი 2019 წლის 1 იანვარს (17)  -  (17) 
წლის ამორტიზაცია (6)  -  (6) 
ნაშთი 2019 წლის 31 დეკემბერს (23)  -  (23) 
      
საბალანსო ღირებულებები      
2019 წლის 1 იანვარს 14  -  14 
2019 წლის 31 დეკემბერს 8  402  410 
 

ელექტრონული საფულის განვითარების ხარჯები ძირითადად თანამშრომლებთან 
დაკავშირბეული ხარჯების კაპიტალიზაციისგან შედგება. პროდუქტის გამოშვება სავარაუდოდ 
2020 წლის სექტემბრიდან დაიწყება, მაშასადამე 2019 წლის განმავლობაში ამორტიზაცია არ 
დარიცხულა.  

10. სავაჭრო და სხვა მოთხოვნები 
 

‘000 ლარი  31 დეკემბერი 2019  1 იანვარი 2019 
    
მოთხოვნები სწრაფი გადახდის 
პროვაიდერების მიმართ  585  437 
მომწოდებლებისთვის გადახდილი ავანსები   4    101  
სხვა მოთხოვნები   12    26  
 601  564 
 

ინფორმაცია კომპანიის საკრედიტო და სავალუტო რისკებისა და სავაჭრო და სხვა მოთხოვნებთან 
დაკავშირებული გაუფასურების ზარალის გავლენის შესახებ წარმოდგენილია მე-16 შენიშვნაში. 
 
 

11. ფულადი სახსრები და მათი ეკვივალენტები 
 

‘000 ლარი  31 დეკემბერი 2019  1 იანვარი 2019 
    
ფულადი სახსრები სალაროში  1,179  705 
ფულადი სახსრები ბანკში 4,568  1,206 
ფულადი სახსრები გზაში 55  9 
 5,802  1,920 
 

ინფორმაცია კომპანიის საპროცენტო განაკვეთის რისკზე, საკრედიტო რისკზე და ფინანსური 
აქტივების და ვალდებულებების მგრძნობელობის ანალიზი განხილულია მე-16 შენიშვნაში.  
 
 

12. კაპიტალი  
 

(a) საწესდებო კაპიტალი 
 

საწესდებო კაპიტალი წარმოადგენს კომპანიის სადამფუძნებლო დოკუმენტაციაში 
განსაზღვრული კაპიტალის ნომინალურ ღირებულებას. 
 

2019 წლის განმავლობაში და წინამდებარე ფინანსური ანგარიშგების ხელმოწერის 
თარიღისათვის კომპანიის საწესდებო კაპიტალში ცვლილებები არ მომხდარა.  
 

(b) დივიდენდები 
 

საწესდებო კაპიტალის მფლობელებს უფლება აქვთ მიიღონ პერიოდულად გამოცხადებული 
დივიდენდები და ზოგად კრებაზე სარგებლობენ  პროპორციული ხმის მიცემის უფლებით 
კომპანიის აქციებში წილობრივი მონაწილეობის შესაბამისად.  
 

2019 წელს და წინამდებარე ფინანსური ანგარიშგების გამოსაშვებად ნებადართვის 
თარიღისათვის დივიდენდები არ გამოცხადებულა. 
 
 

13. კაპიტალის მართვა 
 

კომპანიას არ აქვს კაპიტალის მართვის ფორმალური პოლიტიკა, თუმცა, ხელმძღვანელობა 
ცდილობს კომპანიის  სტრატეგიული საჭიროებებიდან გამომდინარე კაპიტალის შესაბამისი 
ბაზის უზრუნველყოფას, რაც მიიღწევა ფულადი სახსრების ეფექტური მართვისა და კომპანიის 
შემოსავლებისა და მოგების  მუდმივი მონიტორინგის საშუალებით. 
 

სააღრიცხვო პერიოდის განმავლობაში კომპანიის მიდგომა კაპიტალის მართვის მიმართ არ 
შეცვლილა. კომპანიაზე არ ვრცელდება კომპანიის გარეთ დაწესებული კაპიტალის რაიმე 
მოთხოვნები. 

14. სავაჭრო და სხვა ვალდებულებები 
 

‘000 ლარი  31 დეკემბერი 2019  1 იანვარი 2019 
    
ვალდებულებები მშობელი კომპანიის სხვა 
შვილობილი კომპანიის მიმართ * 6,355  2,024 
ვალდებულებები მომწოდებლების მიმართ 263  129 
სახელფასო ვალდებულებები 12  - 
 6,630  2,153 
 

* ვალდებულებები მშობელი კომპანიის სხვა შვილობილი კომპანიის მიმართ წარმოადგენს 
მშობელი კომპანიის სხვა შვილობილი კომპანიის საბანკო ანგარიშებზე გადასარიცხ ფულად 
სახსრებს, კომპანიასა და მშობელი კომპანიის სხვა შვილობილ კომპანიას შორის დადებული 
მომსახურების ხელშეკრულების მიხედვით (იხილეთ შენიშვნა 18).  
 

კომპანიის დამოკიდებულება სავაჭრო და სხვა ვალდებულებებთან დაკავშირებულ სავალუტო 
და ლიკვიდურობის რისკებზე განხილულია მე-16 შენიშვნაში.    
 
 

15. იჯარები 
 

(a) იჯარები როგორც მოიჯარე 
 

კომპანია იჯარით იღებს საოფისე და სალარო დახლების სივრცეებს. იჯარები, როგორც წესი, 
გრძელდება 1-2 წლამდე ვადით, რომლებიც ავტომატურად არის გაგრძელებული, თუ არ არის 
შეწყვეტილი მხარეების მიერ. საშუალო საიჯარო ვადა შეადგენს 5 წლამდე პერიოდს. 
ხელმძღვანელობა აფასებს, რომ საიჯარო ვადა გაგრძელდება თავდაპირველ სახელშეკრულებო 
ვადაზე დიდხანს, რადგან საიჯარო გაუმჯობესებების ნარჩენი სასარგებლო მომსახურების 
ვადები აჭარბებს იჯარის თავდაპირველ სახელშეკრულებო ვადას.  
 

საოპერაციო იჯარებად კლასიფიცირებული იჯარებისთვის საიჯარო ვალდებულებების 
შეფასებისას, კომპანია ადისკონტირებს საიჯარო გადახდებს მზარდი სასესხო განაკვეთის 
გამოყენებით 2019 წლის 1 იანვრისთვის. ლარისთვის და აშშ დოლარისთვის გამოყენებული 
საშუალო შეწონილი განაკვეთი არის 12% და 10%, შესაბამისად.  
 

ინფორმაცია იჯარებზე რომლებშიც კომპანია მოქმედებს როგორც მოიჯარე წარმოდგენილია 
ქვემოთ.  
 

 წლის გავლენა 
 

‘000 ლარი  ოფისი და სალარო 
აქტივები გამოყენების უფლებით  
საბალანსო ღირებულება 2019 წლის 1 იანვარს 1,125 
დამატებები აქტივებზე გამოყენების უფლებით 64 
ნაშთი 2019 წლის 31 დეკემბერს 1,189 
ცვეთა  
ცვეთის დარიცხვა 2019 წლისთვის (267) 
ჩამოწერა (115) 
ნაშთი 2019 წლის 31 დეკემბერს (382) 
საბალანსო ღირებულება 2019 წლის 31 დეკემბერს  807 
საიჯარო ვალდებულება  
საიჯარო ვალდებულება 2019 წლის 1 იანვარს  1,125 
შესყიდვები 64 
საიჯარო ვალდებულების აღიარების შეწყვეტა (115) 
პროცენტის დარიცხვა 99 
საიჯარო ვალდებულების დაფარვები     (217) 
გადახდილი პროცენტი (99) 
უცხოური გაცვლითი კურსის ცვლილების გავლენა  61 
საიჯარო ვალდებულება 2019 წლის 31 დეკემბერს  918 

 მოგებაში ან ზარალში აღიარებული ოდენობები  
 
‘000 ლარი  2019 
2019 – იჯარები ფასს 16-ის ფარგლებში    
პროცენტი საიჯარო ვალდებულებებზე  99 

 

 ფულადი სახსრების მოძრაობის ანგარიშგებაში აღიარებული ოდენობები  
 
‘000 ლარი  2019 
საიჯარო ვალდებულებების დაფარვა (-) (217) 
გადახდილი პროცენტი (-) (99) 
სულ ფულადი სახსრების გადინება იჯარებისთვის (316) 
 
 

16. სამართლიანი ღირებულებები და რისკის მართვა 
 

(a) ფინანსური აქტივების და ვალდებულებების სამართლიანი ღირებულება 
 

სამართლიანი ღირებულების შეფასების მიზანია ფასის განსაზღვრა, რომელიც მიიღება აქტივის 
გაყიდვიდან, ან გადახდილი იქნება ვალდებულების გადაცემისთვის, ბაზრის მონაწილეებს 
შორის სტანდარტული ოპერაციის ფარგლებში, შეფასების თარიღისთვის. თუმცა, შეფასების 
სუბიექტურობიდან გამომდინარე, სამართლიანი ღირებულება არ უნდა იყოს 
ინტერპრეტირებული, როგორც შესრულებადი აქტივის დაუყოვნებლივ გაყიდვისას ან 
ვალდებულების გადაცემისას. 
 
კომპანიამ განსაზღვრა ფინანსური აქტივებისა და ვალდებულებების სამართლიანი ღირებულება 
შეფასების ტექნიკის გამოყენებით. შეფასების ტექნიკის მიზანია სამართლიანი ღირებულების 
განსაზღვრა, რომელიც ასახავს ფასს, რომელიც მიიღება აქტივების გაყიდვიდან ან გადაიხდება 
ვალდებულებების გადაცემით შეფასების დღეს ბაზრის მონაწილეთა შორის სტანდარტულ 
ოპერაციებში. გამოყენებული შეფასების ტექნიკა წარმოადგენს დისკონტირებული ფულადი 
ნაკადების მოდელს. ყველა ფინანსური აქტივისა და ვალდებულების სამართლიანი ღირებულება 
დაანგარიშდება მომავალი ძირი თანხისა და საპროცენტო ფულადი ნაკადების მიმდინარე 
ღირებულების საფუძველზე, რომელიც დისკონტირებულია საანგარიშგებო თარიღისთვის 
საბაზრო საპროცენტო განაკვეთით.  
 
ხელმძღვანელობას სჯერა, რომ კომპანიის ფინანსური აქტივებისა და ვალდებულებების 
სამართლიანი ღირებულებები მიახლოებულია მათ საბალანსო ღირებულებებთან. 
 

(b) ფინანსური რისკის მართვა 
 

ფინანსური ინსტრუმენტების გამოყენების მიზეზით, კომპანია დგას შემდეგი რისკების წინაშე: 
 

− საკრედიტო რისკი (იხილეთ შენიშვნა 16(ii)); 
− ლიკვიდურობის რისკი (იხილეთ შენიშვნა 16(iii)); 
− საბაზრო რისკი (იხილეთ შენიშვნა 16(iv)). 

 

 რისკის მართვის სტრუქტურა  
 

გენერალურ დირექტორსა და ფინანსურ დირექტორს აქვთ სრული პასუხისმგებლობა კომპანიის 
რისკების მართვის სტრუქტურის დანერგვასა და ზედამხედველობაზე. მათ მოვალეობაში 
აგრეთვე შედის კომპანიის რისკების მართვის პოლიტიკის შემუშავება და მონიტორინგი და 
კომპანიის საქმიანობის შედეგების დამფუძნებლისთვის წარდგენა. 

კომპანიის რისკების მართვის პოლიტიკა შეიქმნა იმისათვის, რომ დადგინდეს და გაანალიზდეს 
კომპანიის წინაშე მდგარი რისკები, განისაზღვროს რისკის სათანადო ზღვარი და კონტროლის 
მექანიზმები, ასევე განხორციელდეს რისკების მონიტორინგი და დადგენილი ზღვრის მკაცრი 
დაცვა. რისკების მართვის პოლიტიკა და სისტემა რეგულარულად განიხილება, რათა აისახოს 
შესაბამისი ცვლილებები საბაზრო პირობებში და კომპანიის საქმიანობაში. კომპანია 
მრავალმხრივი ტრენინგების, მენეჯერული სტანდარტებისა და პროცედურების დანერგვით, 
ცდილობს განავითაროს მოწესრიგებული და კონსტრუქციული გარემო, სადაც თანამშრომლებს 
გაცნობიერებული ექნებათ თავიანთი ფუნქციები და ვალდებულებები. 
 
მშობელი კომპანია ზედამხედველობას უწევს, თუ რამდენად შეესაბამება ხელმძღვანელობა 
კომპანიის რისკების მართვის პოლიტიკასა და პროცედურებს და განიხილავს რისკების მართვის 
ჩარჩოების ადეკვატურობას იმ რისკებთან მიმართებით, რომლის წინაშეც დგას კომპანია. 
 

 საკრედიტო რისკი 
 

საკრედიტო რისკი არის კომპანიის ფინანსური დანაკარგის რისკი, როდესაც მომხმარებელი ან 
ფინანსური ინსტრუმენტის მფლობელი მეორე მხარე ვერ ასრულებს ხელშეკრულებით 
გათვალისწინებულ ვალდებულებებს. 
 
კომპანიის საკრედიტო რისკზე დაქვემდებარებაზე ძირითადად გავლენას ახდენს თითოეული 
კონტრაგენტის ინდივიდუალური მახასიათებლები. გეოგრაფიულად, საკრედიტო რისკი 
ძირითადად საქართველოშია კონცენტრირებული. 
 
კომპანია ადგენს გაუფასურების რეზერვს, რომელიც მოიცავს მოთხოვნებთან მიმართებით მის 
მიერ მოსალოდნელი ზარალის პროგნოზირებას. მოცემული რეზერვის ძირითადი შემადგენელი 
ნაწილია კონკრეტული ზარალის კომპონენტი, რომელიც უკავშირდება ინდივიდუალურად 
მნიშვნელოვან დაქვემდებარებებს. 
 
ფულადი სახსრებისა  და მათი ეკვივალენტების და სავაჭრო და სხვა მოთხოვნების მაქსიმალური 
საკრედიტო რისკი სააღრიცხვო თარიღისთვის კონტრაგენტების სახეობის მიხედვით არის 
შემდეგი: 
 
 საბალანსო ღირებულება 
‘000 ლარი  31 დეკემბერი 2019  1 იანვარი 2019 
ფულადი სახსრები და მათი ეკვივალენტები  4,623  1,215 
სავაჭრო და სხვა მოთხოვნები 597  463 
 5,220  1,678 
 
ფულადი სახსრები და მათი ეკვივალენტები 
 
საბანკო ნაშთები 
 
საბანკო ნაშთები განთავსებულია მაღალი საკრედიტო რეიტინგის მქონე ქართულ ბანკებში. 
საბანკო ნაშთების არსებითი ნაწილი განთავსებულია ორ ქართულ ბანკში მოკლევადიანი 
ემიტენტის დეფოლტ რეიტინგით B, Fitch-ის სარეიტინგო სააგენტოს მიხედვით,  
2019 წლის 1 იანვრისთვის და 2019 წლის 31 დეკემბრისთვის. 
 
ხელმძღვანელობას არ მიაჩნია, რომ რომელიმე კონტრაგენტი ვერ შეძლებს მის მიერ ნაკისრი 
ვალდებულებების დაკმაყოფილებას.  

სავაჭრო და სხვა მოთხოვნები 
 

სავაჭრო და სხვა მოთხოვნები ძირითადად უკავშირდება მოთხოვნებს სწრაფი გადახდის 
პროვაიდერების მიმართ, რომლებიც დაკმაყოფილებულია მაქსიმუმ 5 დღის ვადაში.  
2019 წლის 31 დეკემბრის და 2019 წლის 1 იანვრის მდგომარეობით არცერთი ნაშთი არ არის 
ვადაგადაცილებული და ნაშთების არსებითი ნაწილი იქნა შეგროვებული საანგარიშგებო 
თარიღების შემდეგ. აღნიშნულ გარემოებებში, ხელმძღვანელობას სჯერა, რომ კომპანია 
არსებითად არ ექვემდებარება საკედიტო რისკს „ფულადი სახსრები გზაში“ ნაშთებთან 
მიმართებაში.  
 

ხელმძღვანელობა აფასებს, რომ მოსალოდნელი საკრედიტო ზარალი არის არა-არსებითი 
საანგარიშგებო თარიღებისთვის.  
 

 ლიკვიდურობის რისკი 
 

ლიკვიდურობის რისკი არის ისეთი რისკი, რომლის დროსაც კომპანიას ექმნება სირთულეები 
ნაკისრი ფინანსური ვალდებულებების შესრულებაში და რომელთა დასაფარად საჭიროა ფულის 
ან სხვა ფინანსური აქტივის მიწოდება.  
 

კომპანია შეძლებისდაგვარად ცდილობს ლიკვიდურობის მართვის უზრუნველყოფას, რათა 
ყოველთვის ჰქონდეს ვალდებულების ვადაში დაფარვის შესაძლებლობა, როგორც ჩვეულებრივ, 
ასევე კრიზისულ პერიოდში, არასაჭირო დანაკარგების ან კომპანიის რეპუტაციისთვის ზიანის 
მიყენების გარეშე. 
 

ლიკვიდურობის რისკის გონივრული მართვა გულისხმობს საკმარისი ფულადი სახსრების 
ნაშთის ქონას და დამატებით დაფინანსებაზე წვდომას შესაბამისი ოდენობის საკრედიტო  
საშუალებებით. 
 

ლიკვიდურობის რისკზე დაქვემდებარება 
 

ქვემოთ წარმოდგენილია ფინანსური ვალდებულებების ნარჩენი სახელშეკრულებო დაფარვის 
ვადები საანგარიშგებო თარიღისთვის. თანხები წარმოდგენილია ბრუტო და 
არადისკონტირებულის სახით და მოიცავს სავარაუდო საპროცენტო გადახდებს.  
 

31 დეკემბერი 2019 
 

‘000 ლარი  
საბალანსო 

ღირებულება  
სახელშეკრულებო 
ფულადი ნაკადები  

0-6  
თვემდე  

6-12 
თვემდე  

1-2 
წლამდე  

2-5 
წლამდე 

არაწარმოებული ფინანსური 
ვალდებულებები             
სავაჭრო და სხვა 
ვალდებულებები 6,630  6,630  6,630  -  -  - 
საიჯარო ვალდებულება 918  1,082  161  151  301  469 
 7,548  7,700  6,791  151  301  469 
 

1 იანვარი 2019 
 

‘000 ლარი  
საბალანსო 

ღირებულება  
სახელშეკრულებო 
ფულადი ნაკადები  

0-6  
თვემდე  

6-12 
თვემდე  

1-2 
წლამდე  

2-5 
წლამდე 

არაწარმოებული ფინანსური 
ვალდებულებები            
სავაჭრო და სხვა 
ვალდებულებები  2,153    2,153    2,153   -  -  - 
საიჯარო ვალდებულება  1,125    1,442    175   212  338  717 
 3,278  3,595  2,328  212  338  717 

 საბაზრო რისკი 
 

საბაზრო რისკი წარმოადგენს საბაზრო ფასების ცვალებადობის რისკს, რაც მოიცავს სავალუტო 
გაცვლითი კურსების, საპროცენტო განაკვეთებისა და კაპიტალის ღირებულების ცვალებადობის 
რისკებს, რამაც შესაძლოა გავლენა იქონიოს კომპანიის შემოსავლებზე ან მის ხელთ არსებული 
ფინანსური ინსტრუმენტების ღირებულებაზე. საბაზრო რისკების მართვის მიზანია საბაზრო 
რისკების საფრთხის მართვა და კონტროლი მისაღები პარამეტრების საფუძველზე ამონაგების 
ოპტიმიზაციის ფონზე. 
 

სავალუტო რისკი 
 

კომპანია დგას სავალუტო რისკის წინაშე, იმ შესყიდვებთან მიმართებაში რომლებიც ლარის 
გარდა სხვა ვალუტაშია დენომინირებული. ვალუტა, რომელშიც უმეტესად არის 
დენომინირებული აღნიშნული ოპერაციები, არის აშშ დოლარი. 
 

სავალუტო რისკზე დაქვემდებარება 
 

‘000 ლარი  
აშშ დოლარში 

დენომინირებული  
აშშ დოლარში 

დენომინირებული 
 31 დეკემბერი 2019  1 იანვარი 2019 
ფულადი სახსრები და მათი ეკვივალენტები 17  9 
სავაჭრო და სხვა ვალდებულებები (142)  (73) 
საიჯარო ვალდებულება (756)  - 
წმინდა დაქვემდებარება (881)  (64) 
 

წლის განმავლობაში გამოიყენებოდა შემდეგი მნიშვნელოვანი გაცვლითი კურსები: 
 

ლარში საშუალო განაკვეთი  
საანგარიშგებო თარიღისთვის 

არსებული განაკვეთი 

 2019  
31 დეკემბერი 

2019  
1 იანვარი  

2019 
აშშ დოლარი 2.8192  2.8677  2.6727 
 

მგრძნობელობის ანალიზი 
 

31 დეკემბერს ლარის კურსის გონივრული შესაძლო 10%-იანი გამყარება, ქვემოთ მოცემულის 
შესაბამისად, აშშ დოლართან მიმართებით, 2019 წლის 31 დეკემბრისთვის და  
2019 წლის 1 იანვრისთვის, გავლენას მოახდენდა უცხოურ ვალუტაში დენომინირებული 
ფინანსური ინსტრუმენტების შეფასებასა და მოგებაზე ან ზარალზე ქვემოთ ნაჩვენები 
ოდენობით. ანალიზი უშვებს, რომ ყველა სხვა ცვლადი, კერძოდ კი საპროცენტო განაკვეთები, 
უცვლელი დარჩება და ის გამორიცხავს საპროგნოზო შემოსავლებისა და შესყიდვების ნებისმიერ 
გავლენას. 
 

‘000 ლარი   
მოგება ან 
ზარალი 

31 დეკემბერი 2019     
აშშ დოლარი (10%-იანი შესუსტება)     88 
     

‘000 ლარი   
მოგება ან 
ზარალი 

1 იანვარი 2019     
აშშ დოლარი (10%-იანი შესუსტება)     6 
 

აშშ დოლართან მიმართებით ლარის გაუფასურებას 2019 წლის 31 დეკემბრისთვის და  
2019 წლის 1 იანვრისთვის ექნებოდა იგივე, მაგრამ საპირისპირო გავლენა ზემოთ წარმოდგენილ 
ვალუტებზე ზემოთ წარმოდგენილი ოდენობებით, იმ შემთხვევაში თუ ყველა სხვა ცვლადი 
უცვლელი დარჩებოდა. 

საპროცენტო განაკვეთის რისკი 
 

საპროცენტო განაკვეთის ცვლილება პირველ რიგში მოქმედებს ფულად სახსრებსა და მათ 
ეკვივალენტებზე მათი სამართლიანი ღირებულების (ფიქსირებულგანაკვეთიანი ინსტრუმენტი) 
ან მომავალი ფულადი ნაკადების (ცვლადგნაკვეთიანი ინსტრუმენტი) ცვლილების გზით. 
ხელმძღვანელობას არ აქვს ფორმალური პოლიტიკა იმის განსასაზღვრად, თუ რამდენად უნდა 
იყოს კომპანია დამოკიდებული ფიქსირებულ ან ცვლად განაკვეთებზე. თუმცა, ფულადი 
სახსრების ანაბრებზე განთავსებისას ხელმძღვანელობა იყენებს მსჯელობას იმის გადასაწყვეტად, 
იქნება თუ არა ფიქსირებული ან ცვლადი განაკვეთი მეტად სასურველი კომპანიისთვის 
მოსალოდნელი პერიოდის განმავლობაში, დაფარვის ვადის დადგომამდე.  
 

საპროცენტო განაკვეთის რისკზე დაქვემდებარება 
 

ანგარიშგების თარიღისთვის კომპანიის პროცენტიანი ფინანსური ინსტრუმენტების საპროცენტო 
განაკვეთის პროფილი იყო შემდეგი: 
 
კომპანია 
‘000 ლარი  საბალანსო ღირებულება 
 31 დეკემბერი 2019  1 იანვარი 2019 
ფიქსირებულგანაკვეთიანი ინსტრუმენტები    
ფინანსური აქტივები 1,641  51 
ფინანსური ვალდებულებები (918)  (1,125) 
 723  (1,074) 
 

სამართლიანი ღირებულების მგრძნობელობის ანალიზი ფიქსირებულგანაკვეთიანი 
ინსტრუმენტებისთვის 
 

კომპანია არ აღრიცხავს ფიქსირებულგანაკვეთიან ფინანსურ ინსტრუმენტებს სამართლიანი 
ღირებულებით მოგებაში ან ზარალში ასახვით ან სამართლიანი ღირებულებით სხვა სრულ 
შემოსავალში ასახვით. შესაბამისად, ცვლილებას საპროცენტო განაკვეთებში ანგარიშგების 
თარიღისთვის არ ექნება გავლენა მოგებაზე ან ზარალზე ან კაპიტალზე. 
 
 

17. პირობითი ვალდებულებები 
 

(a) დაზღვევა 
 

სადაზღვევო ინდუსტრია საქართველოში განვითარების პროცესშია და მსოფლიოს სხვა 
ნაწილებში მოქმედი სადაზღვევო დაცვის მრავალი ფორმა ჯერ ხელმისაწვდომი არ არის. 
„კომპანიას“ არ აქვს სრული სადაზღვევო ანაზღაურება მის ტერიტორიასა და ძირითად 
საშუალებებზე, ბიზნესის შეწყვეტაზე და მესამე პირთა ვალდებულებებისთვის ძირითადი 
საშუალებების ან გარემოს დაზიანებასთან მიმართებაში, რომლებიც წარმოიშვება „კომპანიის“ 
ქონებასთან დაკავშირებული უბედური შემთხვევებიდან ან უკავშირდებიან კომპანიია 
ოპერაციებს. სანამ „კომპანია“ მოიპოვებს შესაბამის დაზღვევას, იარსებებს რისკი, რომ 
კონკრეტული აქტივების დაკარგვას ან განადგურებას შესაძლოა ჰქონდეს არსებითი უარყოფითი 
გავლენა „კომპანიის“ ოპერაციებსა და ფინანსურ მდგომარეობაზე. 
 

(b) სასამართლო დავა 
 

ხელმძღვანელობის აზრით, არ არსებობს მიმდინარე სასამართლო დავები და საჩივრები, 
რომელთაც შეიძლება არსებითი გავლენა ჰქონდეთ კომპანიის საოპერაციო შედეგებსა და 
ფინანსურ მდგომარეობაზე და რომლებიც არ არის წარმოდგენილი მოცემულ ფინანსურ 
ანგარიშგებაში. 

(c) პირობითი საგადასახადო ვალდებულებები 
 

საქართველოში საგადასახადო სისტემა შედარებით ახალია და ხასიათდება ხშირი 
საკანონმდებლო ცვლილებებით, ოფიციალური განცხადებებითა და სასამართლო 
გადაწყვეტილებებით, რომლებიც ზოგჯერ ბუნდოვანი და ურთიერთგამომრიცხავია და 
ერთმანეთისგან განსხვავებული ინტერპრეტაციების საშუალებას იძლევა. საგადასახადო 
კანონმდებლობის დარღვევის შემთხვევაში, საგადასახადო ორგანოს არ შეუძლია დააკისროს 
რაიმე დამატებითი საგადასახადო ვალდებულება, ჯარიმა ან საურავი, თუ 
სამართალდარღვევიდან გასულია სამი კალენდარული წელი.  თუმცა, გარკვეულ გარემოებებში 
საგადასახადო წელი შეიძლება ღია დარჩეს უფრო ხანგრძლივი პერიოდის განმავლობაში. 
 

ეს ვითარება ქმნის საგადასახადო რისკებს, რომლებიც, სხვა, უფრო განვითარებული 
საგადასახადო სისტემების მქონე ქვეყნებთან შედარებით, საქართველოში გაცილებით მაღალია. 
ხელმძღვანელობა თვლის, რომ საგადასახადო ვალდებულებები ადეკვატურია მოქმედი 
საგადასახადო კოდექსის, ოფიციალური განცხადებებისა და სასამართლო გადაწყვეტილებების 
ინტერპრეტაციისა. საგადასახადო ორგანოების მიერ აღნიშნული კანონების ინტერპრეტირება 
შეიძლება განსხვავდებოდეს კომპანიისეული ინტერპრეტაციისგან და თუ საგადასახადო 
ორგანომ შეძლო საკუთარი ინტერპრეტირების არგუმენტირება, მაშინ აღნიშნულმა გარემოებამ 
შეიძლება მნიშვნელოვანი გავლენა მოახდინოს  ფინანსურ ანგარიშგებაზე. 
 
 

18. დაკავშირებული მხარეები 
 

(a) მშობელი კომპანია და საბოლოო მაკონტროლებელი მხარე  
 

2019 წლის 31 დეკემბრისთვის და 2019 წლის 1 იანვრისთვის კომპანიას სრულად ფლობს შპს 
„ატლასი“ (მშობელი კომპანია). 2019 წლის 31 დეკემბრისთვის „Flutter Entertainment PLC“ 
ფლობდა კომპანიის აქციების 51%-ს და ბატონი თეიმურაზ უგულავა ფლობდა კომპანიის 49%-
იან წილს. 2019 წლის 1 იანვრისთვის კომპანიის საბოლოო მაკონტროლებელი მხარე იყო ბატონი 
თეიმურაზ უგულავა. 
 

(b) ოპერაციები წამყვან ხელმძღვანელობასთან  
 

 წამყვანი ხელმძღვანელობის ანაზღაურება 
 

წამყვანმა ხელმძღვანელობამ წლის განმავლობაში მიიღო შემდეგი ანაზღაურება, რომელიც 
ადმინისტრაციულ ხარჯებშია შესული (იხილეთ შენიშვნა 6(ბ)): 
 

‘000 ლარი  2019 
  
ხელფასები და ბონუსები 104 
 

(c) ოპერაციები სხვა დაკავშირებულ მხარეებთან  
 

 
გარიგების ღირებულება 

წლის ბოლოს  დაუფარავი ნაშთი 

 
2019  

31 დეკემბერი 
2019  

1 იანვარი  
2019 

მომსახურების გაყიდვა:      
  მშობელი კომპანიის სხვა შვილობილი 

კომპანია* 3,626  (6,355)  (2,024) 
მომსახურების შესყიდვა:      
უმრავლესობის აქციონერის კონტროლის 
ქვეშ მყოფი კომპანიები (84)  (6)  - 
ფასს 16 უმცირესობის აქციონერისგან   (11)  (91)  (178) 
სხვა დაკავშირებული მხარეები (24)  (1)  (12) 

ცხრილში წარმოდგენილი ნაშთები არ არის უზრუნველყოფილი. მიმდინარე ან წინა პერიოდებში 
არ მომხდარა დაკავშირებული მხარეების მიმართ უიმედო ან საეჭვო  დავალიანების ოდენობაზე 
ხარჯების აღიარება.. 
 
*მშობელი კომპანიის სხვა შვილობილ კომპანიაზე მომსახურების გაყიდვა წარმოადგენს 
გადახდის მომსახურებას, რომელიც გაწეული იყო მშობელი კომპანიის სხვა შვილობილ 
კომპანიაზე - შპს „ავიატორზე“ 2019 წელს. მხარეებმა დადეს ხელშეკრულება, რომლის 
მიხედვითაც კომპანია მოქმედებს როგორც აგენტი და აგროვებს ფულს მშობელი კომპანიის სხვა 
შვილობილი კომპანიის კლიენტებისგან მისი ფინანსური ინფრასტრუქტურის გამოყენებით და 
გადასცემს მათ მშობელი კომპანიის სხვა შვილობილ კომპანიას (იხილეთ შენიშვნა 14). 
დაუფარავი ნაშთი წარმოადგენს ზემოაღნიშნული ხელშეკრულების ფარგლებში მშობელი 
კომპანიის სხვა შვილობილ კომპანიაზე გადასახდელ წმინდა ოდენობას.  
 
 

19. შემდგომი მოვლენები 
 

COVID-19-ის აფეთქებამ 2020 წლის დასაწყისში და მისმა სწრაფმა გავრცელებამ მსოფლიო 
მასშტაბით, იქონია არსებითი გავლენა და ცვლილებები შეიტანა ბიზნეს გარემოში მსოფლიოს 
ყველა ქვეყანაში, მათ შორის საქართველოშიც. 
 
2020 წლის 11 მარტს, ჯანდაცვის მსოფლიო ორგანიზაციამ (WHO) COVID-19 კორონავირუსის 
პანდემია გამოაცხადა. COVID-19 -ის საზოგადოების ჯანმრთელობისთვის პოტენციურად 
სერიოზული საფრთხის საპასუხოდ, საქართველოს მთავრობამ ვირუსის გავრცელების 
საწინააღმდეგო ზომები მიიღო, რაც მოიცავს ტრანსსასაზღვრო გადაადგილებაზე შეზღუდვების 
დაწესებას, უცხოელი სტუმრებისთვის ქვეყანაში შემოსვლის შეზღუდვებს და ბიზნეს 
საზოგადოებისთვის მითითების მიცემას, რომ თანამშრომლები სახლიდან მუშაობის რეჟიმზე 
გადაიყვანონ. 2020 წლის მარტის განმავლობაში, რეგიონალურმა უფლებამოსილმა ორგანოებმა 
ეტაპობრივად შემოიღეს დამატებითი ზომები სოციალური დისტანცირების გასაძლიერებლად, 
სკოლების, უნივერსიტეტების, რესტორნების, კინოთეატრების, თეატრების,მუზეუმების და 
სპორტული დაწესებულებების დახურვის ჩათვლით. კარანტინი ნაწილობრივ მოიხსნა  
2020 წლის ივნისიდან. 
 
კომპანიის მიმდინარე საოპერაციო და ფინანსური მდგომარეობის გათვალისწინებით, სხვა 
ამჟამად ხელმისაწვდომ საჯარო ინფორმაციასთან ერთად, ხელმძღვანელობა არ მოელის რომ 
COVID-19-ის აფეთქებას ექნება მყისიერი უარყოფითი გავლენა  კომპანიის ფინანსურ 
მდგომარეობასა და საოპერაციო შედეგებზე. კარანტინის პერიოდის განმავლობაში კომპანიის 
ფაქტობრივი შემოსავალი ბიუჯეტერიბულ ოდენობაზე დაახლოებით 50%ით ნაკლები იყო 
(არააუდირებული). 
 
მიუხედავად იმისა, რომ კომპანიამ გახსნა მისი სალარო დახლები 2020 წლის ივნისიდან, 
ხელმძღვანელობა არ გამორიცხავს რომ გახანგრძლივებულ საკარანტინე პერიოდს, ზომების 
სიმკაცრის ზრდას ან მსგავსი ზომების შემდგომ უარყოფით გავლენას ეკონომიკურ გარემოზე, 
ექნება უარყოფითი გავლენა კომპანიაზე საშუალო და გრძელვადიან პერიოდებში. კომპანია ასევე 
ითვალისწინებს მოვლენათა უარყოფითი განვითარების ვარიანტებს და მზად არის შესაბამისად 
მოარგოს მისი საოპერაციო გეგმები. ხელმძღვანელობა აგრძელებს სიტუაციის მონიტორინგს და 
მსგავსი მოვლენების და გარემოებების შესამსუბუქებლად (მათი მოხდენისას) მიიღებს საპასუხო 
ზომებს. 
 

20. შეფასების საფუძველი 
 

წინამდებარე ფინანსური ანგარიშგება მომზადებულია ისტორიული ღირებულების 
საფუძველზე. 

21. მნიშვნელოვანი სააღრიცხვო პოლიტიკები  
 

ქვემოთ განსაზღვრული სააღრიცხვო პოლიტიკები თანმიმდევრულად იქნა გამოყენებული 
წინამდებარე ფინანსურ ანგარიშგებაში წარმოდგენილ ყველა პერიოდთან მიმართებით.  
სააღრიცხვო პოლიტიკები თანმიმდევრულად გამოიყენებოდა 2019 წლის  1 იანვრისთვის ფასს-
სთან შესაბამისი საწყისი ფინანსური მდგომარეობის ანგარიშგების მომზადებისას ფასს-ზე 
გადასვლის მიზნებისთვის (თუ სხვაგვარად არ არის მითითებული).  
 

(a) შემოსავალი 
 
კომპანიის ძირითადი საქმიანობაა ფიზიკური და იურიდიული პირებისთვის გადახდის 
მომსხურების გაწევა, პირდაპირი გზით ან შუამავალი პროვაიდერის საშუალებით. 
 
შემოსავალი მომხმარებლებთან გაფორმებული ხელშეკრულებებიდან 
 
ფასს 15-ის მიხედვით შემოსავლის აღიარება ხდება მას შემდეგ, რაც კომპანია დააკმაყოფილებს 
შესასრულებელ ვალდებულებას დაპირებული მომსახურების კლიენტისთვის გადაცემის 
შედეგად. შესასრულებელი ვალდებულების დაკმაყოფილების შემდეგ, კომპანია ტრანზაქციის 
ღირებულების თანხას აღიარებს შემოსავლად. შემოსავალი ფასდება იმ ანაზღაურების 
ოდენობით, რომელიც განსაზღვრულია მომხმარებელთან გაფორმებულ ხელშეკრულებაში. 
შემოსავლის აღიარება ხდება მაშინ, როდესაც მოხდება კომპანიის მიერ მომხმარებლისთვის 
საქონელზე ან მომსახურებაზე კონტროლის გადაცემა. 
 

მომსახურების სახეობა ნაკისრი ვალდებულებების დაკმაყოფილების ხასიათი და ვადები და 
შემოსავლის აღიარების პოლიტიკები  

შემოსავალი 
გადარიცხვებიან 
ონლაინ 
თამაშებისთვის  

 
 

საკომისიო გადარიცხვებიდან ონლაინ თამაშებისთვის წარმოადგენს საკომისიო 
შემოსავლის მოთხოვნას მომხმარებლის მიმართ, სადაც კომპანია მოქმედებს 
როგორც პრინციპალი. 
 
წმინდა საკომისიო შემოსავალი გადარიცხვებიდან ონლაინ თამაშებისთვის 
წარმოადგენს წმინდა საკომისიო შემოსავლის მოთხოვნას მომხმარებლის მიმართ 
და საკომისიო ხარჯის ვალდებულებას პროვაიდერების მიმართ სადაც კომპანია 
მოქმედებს როგორც აგენტი.  
 
ფასს 15-ის ფარგლებში, შემოსავალი აღიარდება დროის გარკვეულ მომენტში 
როდესაც კლიენტი მოიპოვებს კონტროლს საქონელზე ან მომსახურებაზე და 
ამრიგად, აქვს უნარი მართოს გამოყენება და მიიღოს სარგებელი საქონლისგან ან 
მომსახურებიდან. რადგან კონტროლის გადაცემა ხდება მაშინ როდესაც კლიენტი 
განახორციელებს გარიგებას, საკომისიო შემოსავალი აღიარდება დაუყოვნებლივ 
აღნიშნულ მომენტში.  

 
(b) ფინანსური შემოსავალი და ხარჯები  

 
კომპანიის ფინანსური შემოსავალი და ფინანსური ხარჯი მოიცავს: 
 
– საპროცენტო შემოსავალს ინვესტირებულ სახსრებზე; 
– საპროცენტო ხარჯს ამორტიზირებული ღირებულებით შეფასებულ ფინანსურ 

ვალდებულებებზე; 
– სავალუტო კურსის ამონაგებს ან ზარალს ფინანსურ აქტივებზე და ფინანსურ 

ვალდებულებებზე. 

საპროცენტო შემოსავალი ან ხარჯი აღიარდება მოგებაში ან ზარალში მისი გაწევის შემდეგ, 
ეფექტური საპროცენტო განაკვეთის მეთოდის გამოყენებით. 
 
უცხოური ვალუტის კურსის ცვლილებით გამოწვეული მოგება და ზარალი აღირიცხება წმინდა 
საფუძველზე, როგორც ფინანსური შემოსავალი ან ფინანსური ხარჯი იმის მიხედვით, 
მოძრაობები უცხოურ ვალუტაში წმინდა მოგების პოზიციაშია, თუ წმინდა ზარალის. 
 

(c) ოპერაციები უცხოურ ვალუტაში 
 
ოპერაციები უცხოურ ვალუტაში გადაყვანილია ლარში ოპერაციების თარიღის შესაბამისი 
გაცვლითი კურსით.  
 
უცხოურ ვალუტაში დენომინირებული ფულადი აქტივებისა და ვალდებულებების 
კონვერტირება ხდება საანგარიშგებო თარიღისათვის არსებული გაცვლითი კურსით. უცხოური 
ვალუტის კურსის ცვლილებით გამოწვეული მოგება ან ზარალი ფულად ერთეულებზე 
წარმოადგენს სხვაობას პერიოდის დასაწყისში არსებულ ამორტიზებულ ღირებულებას სამუშაო 
ვალუტაში, კორექტირებულს ეფექტური პროცენტით და გადახდებით პერიოდის განმავლობაში, 
და უცხოურ ვალუტაში არსებულ ამორტიზებულ ღირებულებას შორის, გადაყვანილს 
ანგარიშგების პერიოდის ბოლოს არსებული გაცვლითი კურსით. 
 
არაფულადი აქტივები და ვალდებულებები, რომლებიც უცხოურ ვალუტაში არის 
დენომინირებული და შეფასებულია სამართლიანი ღირებულებით, გადაყვანილია კომპანიის 
სამუშაო ვალუტაში სამართლიანი ღირებულების დადგენის თარიღისთვის არსებული 
გაცვლითი კურსით. არაფულადი ერთეულები უცხოურ ვალუტაში, რომლებიც ისტორიული 
ღირებულების საფუძველზე არის შეფასებული, კონვერტირდება ოპერაციის თარიღში მოქმედი 
გაცვლითი კურსით. 
 
უცხოური ვალუტის კონვერტაციით გამოწვეული სხვაობა აღიარდება მოგებაში ან ზარალში. 
 

(d) თანამშრომელთა სარგებელი 
 
თანამშრომელთა მოკლევადიანი ანაზღაურების ვალდებულებები ფასდება არადისკონტირებულ 
საფუძველზე და ხარჯად აღიარდება შესაბამისი მომსახურების გაწევისას. ვალდებულება 
აღიარდება იმ ოდენობით, რომლის გადახდაც მოსალოდნელია მოკლევადიანი ფულადი 
ბონუსების საფუძველზე, თუ კომპანიას აქვს მიმდინარე სამართლებრივი და კონსტრუქციული 
ვალდებულება, გადაიხადოს ამგვარი თანხა თანამშრომლის მიერ წარსულში გაწეული 
მომსახურებისთვის და ამგვარი ვალდებულება შეიძლება საიმედოდ იქნას შეფასებული.  
 

(e) მოგების გადასახადი 
 

 მიმდინარე გადასახადი 
 
მიმდინარე გადასახადის ხარჯი არის აღნიშნული წლის დასაბეგრი მოგების ან ზარალის 
საფუძველზე წარმოქმნილი მოსალოდნელი საგადასახადო ვალდებულება იმ საგადასახადო 
განაკვეთის გამოყენებით, რომელიც ძალაშია ან არსებითად ამოქმედებულია საანგარიშგებო 
თარიღისათვის, ასევე წინა წლებთან მიმართებაში საგადასახადო  ვალდებულების ნებისმიერ 
კორექტირებას. მიმდინარე საგადასახადო ვალდებულება ასევე მოიცავს დივიდენდებიდან 
წარმოშობილ ნებისმიერ საგადასახადო ვალდებულებას. 

2016 წლის 13 მაისს საქართველოს პარლამენტმა მიიღო კანონპროექტი მოგების გადასახადის 
რეფორმის შესახებ (რომელიც ასევე ცნობილია მოგების გადასახადის ესტონური მოდელის 
სახელით), რაც ნიშნავს დაბეგვრის მომენტის გადატანას მოგების გამომუშავების თარიღიდან 
მისი გაცემის თარიღამდე. კანონი ძალაში შევიდა 2016 წლიდან და გამოიყენება საგადასახადო 
პერიოდებისთვის 2017 წლის 1 იანვრის შემდეგ ყველა იურიდიული პირისთვის, გარდა 
ფინანსური ინსტიტუტებისა (როგორიც არის ბანკები, სადაზღვევო კომპანიები, მიკროსაფინანსო 
ორგანიზაციები, ლომბარდები), რომელთათვისაც კანონი ძალაში შევა მოგვიანებით. 
 
მოგების გადასახადით დაბეგვრის ახალი სისტემა არ გულისხმობს მოგების გადასახადისგან 
(CIT) გათავისუფლებას, ეს უკანასკნელი გადმოდის მოგების გამომუშავების მომენტიდან მათი 
განაწილების მომენტამდე: ე.ი. ძირითად დაბეგვრის ობიექტს წარმოადგენს განაწილებული 
მოგება. საქართველოს საგადასახადო კოდექსი განსაზღვრავს განაწილებულ მოგებას (DE), 
როგორც აქციონერებზე დივიდენდების სახით გაცემულ მოგებას. ამას გარდა, ზოგიერთი სხვა 
ოპერაციაც მიიჩნევა განაწილებულ მოგებად, მაგალითად, არასაბაზრო ტრანსსასაზღვრო 
ოპერაციები დაკავშირებულ მხარეებთან და/ან გადასახადისგან გათავისუფლებულ პირებთან, 
რომლებიც ასევე ითვლებიან განაწილებული მოგების მიმღებებად მოგების გადასახადის 
მიზნებისთვის. ამასთან საგადასახადო ობიექტი მოიცავს ხარჯებსა და სხვა გადახდებს, 
რომლებიც არ უკავშირდება საწარმოს ეკონომიკურ საქმიანობებს, უფასო მიწოდებებსა და 
ზღვარსგადაცილებულ წარმომადგენლობით ხარჯებს. 
 
საგადასახადო ანაზღაურება ხელმისაწვდომია გადახდილ მიმდინარე გადასახადზე  
2008-2016 წლების გაუნაწილებელ მოგებაზე, თუ ასეთი მოგება განაწილდება 2017 ან შემდეგ 
წლებში. 
 
დივიდენდების გადახდიდან წარმოშობილი მოგების გადასახადი აღირიცხება ხარჯის სახით 
დივიდენდების გამოცხადების პერიოდში, მიუხედავად ფაქტიური გადახდის თარიღისა ან იმ 
პერიოდისა, როდესაც ხორციელდება დივიდენდების გადახდა. 
 
საქართველოს საგადასახადო კოდექსი განსაზღვრავს მოგების გადასახადის იმ კონკრეტულ 
ოპერაციებზე დარიცხვას, რომლებიც არ უკავშირდება საწარმოს ეკონომიკურ საქმიანობებს, 
უფასო მიწოდებებსა და წარმომადგენლობით ხარჯებს დაშვებულ ლიმიტებს ზემოთ. კომპანია 
ამგვარი ოპერაციის დაბეგვრას არ განიხილავს ბასს 12-ის (მოგების გადასახადები) ფარგლებში და 
აღრიცხავს სხვა გადასახადების მუხლში (მოგების გადასახადის გარდა). 
 

 გადავადებული გადასახადი 
 

ზემოთ აღწერილი ახალი საგადასახადო სისტემის ხასიათიდან გამომდინარე, საქართველოში 
რეგისტრირებული საწარმოები არ განასხვავებენ აქტივების საგადასახადო საფუძვლებსა და მათ 
საბალანსო ღირებულებებს და, შესაბამისად, გადავადებული საგადასახადო აქტივები და 
ვალდებულებები არ წარმოიშვება.  
 

(f) ძირითადი საშუალებები 
 

(i)      აღიარება და შეფასება 
 

ძირითადი საშუალებები ფასდება თვითღირებულებით, აკუმულირებული ცვეთისა და 
აკუმულირებული გაუფასურების ზარალის გამოკლებით. 
 
თვითღირებულება მოიცავს ხარჯებს, რომლებიც პირდაპირ უკავშირდება აქტივის შეძენას. 
საკუთარი ძალებით შექმნილი აქტივის ღირებულება შედგება მასალების, პირდაპირი შრომითი 
და ნებისმიერი სხვა პირდაპირი დანახარჯებისგან, რომელიც საჭიროა აქტივის 
დანიშნულებისამებრ მუშა მდგომარეობაში მოსაყვანად, აგრეთვე სასესხო ხარჯების 
კაპიტალიზაციას, აქტივის დემონტაჟის, გატანის და გამწმენდი სამუშაოების ჩატარების ხარჯებს. 

შეძენილი პროგრამული უზრუნველყოფა, რომელიც აღჭურვილობის ფუნქციონალურად 
განუყოფელ ნაწილს წარმოადგენს, კაპიტალიზდება ძირითადი საშუალების ღირებულების 
ნაწილის სახით. როდესაც ძირითადი საშუალების ცალკეულ მნიშვნელოვან ნაწილებს 
განსხვავებული სასიცოცხლო ვადა აქვთ, ისინი აღირიცხებიან ცალ-ცალკე (მთავარი 
კომპონენტები), როგორც აღნიშნული აქტივის შემადგენელი კომპონენტები.  
 

ძირითადი საშუალებების გასვლით მიღებული ნებისმიერი სარგებელი ან ზარალი 
განისაზღვრება, როგორც ამონაგებსა და ძირითადი საშუალებების საბალანსო ღირებულებას 
შორის სხვაობა და აისახება წმინდად მოგების და ზარალის ანგარიშგებაში, როგორც სხვა 
შემოსავლები ან სხვა ხარჯები. 
 

(ii)     შემდგომი დანახარჯები 
 

ძირითადი საშუალებების ნაწილის შეცვლის ღირებულება აისახება ერთეულის საბალანსო 
ღირებულებაზე, თუ იგი უზრუნველყოფს კომპონენტში განივთებული მომავალი ეკონომიკური 
სარგებლის შემოდინებას კომპანიაში და შესაძლებელია მისი ღირებულების საიმედოდ შეფასება. 
მოხსნილი ნაწილის საბალანსო ღირებულების აღიარება წყდება. ძირითადი საშუალებების 
ყოველდღიური მოვლა-შენახვის ხარჯები გაწევისთანავე აისახება მოგებაში ან ზარალში. 
 

(iii)    ცვეთა 
 

მიწას ცვეთა არ ერიცხება. მიმდინარე მშენებლობას ცვეთა არ ერიცხება, სანამ აქტივი 
ექსპლუატაციაში არ შევა. ცვეთა აღიარდება მოგებაში ან ზარალში წრფივი მეთოდით 
ინდივიდუალური აქტივების მოსალოდნელი სასარგებლო მომსახურების ვადის განმავლობაში. 
 

 სასარგებლო მომსახურების ვადები 
კომპიუტერული ტექნიკა 1 - 8 წლამდე 
საოფისე აღჭურვილობა 1 - 10 წლამდე 
ავტოსატრანსპორტო საშუალებები 5 - 7 წლამდე 
საიჯარო კეთილმოწყობა 5 წელი 
 

ცვეთის მეთოდების, სასარგებლო მომსახურების ვადების და ნარჩენი ღირებულებების 
გადახედვა ხორციელდება ყოველი საანგარიშგებო თარიღისთვის და საჭიროებისამებრ 
კორექტირდება. 
 

(g) არამატერიალური აქტივები 
 

არამატერიალური აქტივები, რომლებიც ძირითადად კომპიუტერული პროგრამებისგან და 
ტექნოლოგიებისა და ვებგვერდის გაუმჯობესების ხარჯისგან შედგება, კაპიტალიზდება და 
ამორტიზირდება წრფივი მეთოდით, მათი სავარაუდო სასარგებლო მომსახურების ვადის 
განმავლობაში. 
 

(i) კვლევა და განვითარება  
 

ახალი მეცნიერული ან ტექნოლოგიური ცოდნისა და შემეცნების მოპოვების მიზნით კვლევით 
საქმიანობაზე გაწეული დანახარჯები აღიარდება მოგებაში ან ზარალში მათი გაწევისთანავე.  
 

განვითარების ხარჯები წარმოადგენს განვითარების სამუშაოებზე გაწეულ, კომპანიის შიგნით 
წარმოშობილ ხარჯებს. განვითარების ხარჯი კაპიტალიზდება მხოლოდ იმ შემთხვევაში, თუ მისი 
ოდენობის სანდოდ შეფასება არის შესაძლებელი, საქონელი ან პროცესი არის ტექნიკურად და 
კომერციულად მიზანშეწონილი, მოსალოდნელია მომავალი ეკონომიკური სარგებელის მიღება 
და კომპანია მიზნად ისახავს და გააჩნია საკმარისი რესურსები, დაასრულოს განვითარების 
პროცესი და გამოიყენოს ან გაყიდოს მოცემული აქტივი. 
 

თავდაპირველი აღიარების შემდგომ, კაპიტალიზებული განვითარების დანახარჯი ფასდება 
თვითღირებულებას გამოკლებული დაგროვილი ამორტიზაცია და ნებისმიერი დაგროვილი 
გაუფასურების ზარალი. 

(ii) კომპიუტერული პროგრამები 
 

კომპიუტერული პროგრამები და ტექნოლოგია მოიცავს კონკრეტული პროგრამული 
უზრუნველყოფის შეძენისა და გამოყენების ხარჯებს. კომპიუტერული პროგრამის ტექნიკური 
მხარდაჭერის ხარჯები აღიარდება ხარჯებად მოგების ან ზარალის ანგარიშგებაში მათი 
გაწევისთანავე.  
 

(iii) შემდგომი დანახარჯები 
 

შემდგომი დანახარჯები კაპიტალიზდება მხოლოდ იმ შემთხვევაში, როდესაც ის ზრდის მასთან 
დაკავშირებულ კონკრეტულ აქტივში განივთებულ მომავალ ეკონომიკურ სარგებელს. ყველა სხვა 
დანახარჯი, კომპანიის შიდა ძალებით შექმნილ გუდვილზე და ბრენდებზე გაწეული ხარჯების 
ჩათვლით, აღიარდება მოგებაში ან ზარალში მათი გაწევისთანავე.  
 

(iv) ამორტიზაცია  
 

ამორტიზაცია გაანგარიშდება აქტივის თვითღირებულებაზე მისი ნარჩენი ღირებულების 
გამოკლებით.  
 

ამორტიზაცია აღიარდება მოგებაში ან ზარალში წრფივი მეთოდის გამოყენებით 
არამატერიალური აქტივების მოსალოდნელი სასარგებლო მომსახურების ვადების საფუძველზე 
იმ თარიღიდან, როდესაც ისინი გამოყენებისთვის ხელმისაწვდომი იქნება, რადგან ეს მეთოდი 
ყველაზე მიახლოებულად ასახავს აქტივში განივთებული მომავალი ეკონომიკური სარგებლის 
მოხმარების მოსალოდნელ ფორმას. მოსალოდნელი სასარგებლო ვადები მიმდინარე და 
შესადარისი პერიოდებისთვის არის შემდეგი: 
 

 სასარგებლო მომსახურების ვადები 
ლიცენზიებისა და პროგრამული უზრუნველყოფის განვითარება 3 - 15 წლამდე 
ვებგვერდის გაუმჯობესება  3 - 5 წლამდე 
 

ამორტიზაციის მეთოდები, სასარგებლო მომსახურების ვადები და ნარჩენი ღირებულებები 
გადაიხედება ყოველი სააღრიცხვო პერიოდის ბოლოს და საჭიროებისამებრ კორექტირდება. 
 

(h) ფინანსური ინსტრუმენტები 
 

 აღიარება და თავდაპირველი შეფასება 
 

სავაჭრო მოთხოვნები თავდაპირველად აღიარდება წარმოშობის მომენტში. ყველა სხვა 
ფინანსური აქტივი და ფინანსური ვალდებულება თავდაპირველად აღიარდება, როდესაც 
კომპანია ინსტრუმენტის სახელშეკრულებო პირობების მხარე ხდება.  
 

ფინანსური აქტივი (თუ ის არ არის სავაჭრო მოთხოვნა არსებითი ფინანსური კომპონენტის 
გარეშე) ან ფინანსური ვალდებულება თავდაპირველად შეფასებულია სამართლიან 
ღირებულებას დამატებული (არა სამართლიანი ღირებულებით მოგებაში ან ზარალში ასახვით 
შეფასებული ერთეულისთვის) მის შეძენასთან ან გამოშვებასთან პირდაპირ დაკავშირებული 
გარიგების ხარჯები. სავაჭრო მოთხოვნა არსებითი ფინანსური კომპონენტის გარეშე 
თავდაპირველად ფასდება გარიგების ფასით.  
 

 ფინანსური აქტივების კლასიფიკაცია და შემდგომი შეფასება  
 

ფინანსური აქტივები 
 
პირველადი აღიარებისას, ფინანსური აქტივი კლასიფიცირდება ისევე, როგორც აღირიცხება: 
ამორტიზირებული ღირებულებით; სამართლიანი ღირებულებით სხვა სრულ შემოსავლში 
ასახვით -  სავალო ინვესტიცია; სამართლიანი ღირებულებით სხვა სრულ შემოსავლში ასახვით - 
კაპიტალის ინვესტიცია; ან სამართლიანი ღირებულებით მოგებაში ან ზარალში ასახვით. 

პირველადი აღიარების შემდგომ ფინანსური აქტივები არ ექვემდებარება რეკლასიფიკაციას 
მანამ, სანამ კომპანია არ შეცვლის ფინანსური აქტივების აღრიცხვის ბიზნეს მოდელს, რა 
შემთხვევაშიც ყველა ჩართული ფინანსური აქტივი რეკლასიფიცირებულია ბიზნეს მოდელის 
ცვლილების შემდგომ პირველი სააღრიცხვო პერიოდის პირველივე დღეს.  
 

ფინანსური აქტივი აღირიცხება ამორტიზირებული ღირებულებით, თუ ის აკმაყოფილებს 
შემდგომ მოყვანილ ორივე პირობას და არ არის გამიზნული, როგორც სამართლიანი 
ღირებულებით მოგებაში ან ზარალში ასახვით შეფასებული: 
 

– აქტივი განეკუთვნება ბიზნეს მოდელს, რომლის მიზანიც არის აქტივების შენახვა 
სახელშეკრულებო ფულადი ნაკადების შესაგროვებლად; და   

– მისი სახელშეკრულებო პირობები კონკრეტულ თარიღებში წარმოშობს ფულად ნაკადებს, 
რომლებიც მხოლოდ ძირი თანხისა და დაუფარავ ძირ თანხაზე დარიცხული პროცენტის 
გადახდას წარმოადგენს. 
 

სავალო ინვესტიცია აღირიცხება სამართლიანი ღირებულებით სხვა სრულ შემოსავალში 
ასახვით, თუ ის აკმაყოფილებს შემდგომ მოყვანილ ორივე პირობას და არ არის გამიზნული, 
როგორც სამართლიანი ღირებულებით შეფასებული მოგებაში ან ზარალში ასახვით: 
 

– აქტივი განეკუთვნება ბიზნეს მოდელს, რომლის მიზანიც არის სახელშეკრულებო ფულადი 
ნაკადების შეგროვება და ფინანსური აქტივების გაყიდვა; და  

– მისი სახელშეკრულებო პირობები კონკრეტულ თარიღებში წარმოშობს ფულად ნაკადებს, 
რომელებიც მხოლოდ ძირი თანხისა და დაუფარავ ძირ თანხაზე დარიცხული პროცენტის 
გადახდას წარმოადგენს. 

 

თავდაპირველი აღიარებისას კაპიტალის ინვესტიციისთვის, რომელიც არ არის სავაჭროდ 
გამიზნული, კომპანიას შეუძლია  შეუქცევად აირჩიოს  ინვესტიციის სამართლიანი 
ღირებულების შემდგომი ცვლილებების სხვა სრულ შემოსავალში ასახვა. ეს არჩევანი 
ხორციელდება თითოეული ინვესტიციის დონეზე. 
 

ყველა ფინანსური აქტივი, რომელიც არ კლასიფიცირდება ამორტიზირებული ღირებულებით ან 
სამართლიანი ღირებულებით სხვა სრული შემოსავალში ასახვით, როგორც ზემოთ აღვნიშნეთ, 
აღირიცხება სამართლიანი ღირებულებით მოგებაში ან ზარალში ასახვით. თავდაპირველი 
აღიარებისას, კომპანიას შეუძლია უპირობოდ აღიაროს ფინანსური აქტივი, რომელიც სხვაგვარად 
აკმაყოფილებს პირობებს, როგორც შეფასებადი ამორტიზირებული ღირებულებით, ან 
სამართლიანი ღირებულებით სხვა სრულ შემოსავალში ასახვით ან სამართლიანი ღირებულებით 
მოგებაში ან ზარალში ასახვით, თუ ეს აღმოფხვრის ან მნიშვნელოვნად შეამცირებს სააღრიცხვო 
შეუსაბამობას, რომელიც სხვაგვარად წარმოიშვებოდა.  
 

კომპანიის ფინანსური აქტივები მოიცავს ფინანსური აქტივების შემდეგ კატეგორიებს: სავაჭრო 
მოთხოვნები (შენიშვნა 10) და ფულადი სახსრები და მათი ეკვივალენტები (შენიშვნა 11) 
რომლებიც ფასდება ამორტიზირებული ღირებულებით ეფექტური პროცენტის მეთოდის 
გამოყენებით.  
 

ფინანსური აქტივები ამორტიზირებული ღირებულებით შემდგომ ფასდება ამორტიზირებული 
ღირებულებით ეფექტური პროცენტის მეთოდის გამოყენებით. ამორტიზირებული ღირებულება 
მცირდება გაუფასურების ზარალით. საპროცენტო შემოსავალი, უცხოური გაცვლითი კურსით 
გამოწვეული ამონაგები ან ზარალი და გაუფასურება აღიარდება მოგებაში ან ზარალში. 
აღიარების შეწყვეტიდან წარმოშობილი ნებისმიერი ამონაგები ან ზარალი აღიარდება მოგებაში 
ან ზარალში. 
 

ფულადი სახსრები და მათი ეკვივალენტები მოიცავს საბანკო ნაშთებს 3 თვიანი ან ნაკლები 
დაფარვის ვადით შეძენის დღიდან, რომლებიც ექვემდებარებოდა სამართლიან ღირებულებაში 
ცვლილებების არაარსებით რისკს.  

ფინანსური ვალდებულებები - კლასიფიკაცია, შემდგომი შეფასება და შემოსულობა და 
ზარალი  
 
ფინანსური ვალდებულება კლასიფიცირდება ისევე, როგორც აღირიცხება - ამორტიზირებული 
ღირებულებით ან სამართლიანი ღირებულებით მოგებაში ან ზარალში ასახვით.  ფინანსური 
ვალდებულება კლასიფიცირდება სამართლიანი ღირებულებით მოგებაში ზარალში ასახვით, თუ 
ის არის სავაჭროდ გამიზნული, წარმოებულია ან გამიზნულია ასეთად თავდაპირველი 
აღიარებისას. სამართლიანი ღირებულებით მოგებაში ან ზარალში ასახვით შეფასებული 
ფინანსური ვალდებულებები ფასდება სამართლიანი ღირებულებით და წმინდა შემოსულობით 
და ზარალით, ნებისმიერი საპროცენტო ხარჯის ჩათვლით, და აღიარებულია მოგებაში ან 
ზარალში. სხვა ფინანსური ვალდებულებები შემდგომ ფასდება ამორტიზებული ღირებულებით 
ეფექტური საპროცენტო განაკვეთის მეთოდის გამოყენებით. საპროცენტო ხარჯი და უცხოური 
ვალუტის გაცვლითი კურსიდან წარმოქმნილი მოგება და ზარალი აღიარდება მოგებაში ან 
ზარალში. აღიარების შეწყვეტიდან წარმოშობილი ნებისმიერი მოგება ან ზარალი ასევე 
აღიარდება მოგებაში ან ზარალში.  
 

 ფინანსური აქტივებისა და ფინანსური ვალდებულებების ცვლილება  
 

ფინანსური აქტივები 
 
თუ ფინანსური აქტივის პირობები იცვლება, კომპანიამ უნდა შეაფასოს, არსებითად იცვლება თუ 
არა შეცვლილი აქტივიდან წარმოშობილი ფულადი ნაკადები. თუ ფულად ნაკადებში არსებითი 
ცვლილებაა (ეგრეთ წოდებული „არსებითი ცვლილება“), მაშინ თავდაპირველი ფინანსური 
აქტივიდან წარმოშობილ ფულად ნაკადებზე სახელშეკრულებო უფლებები მიიჩნევა 
ვადაგასულად. ამ შემთხვევაში, თავდაპირველი ფინანსური აქტივი ჩამოიწერება და ახალი 
ფინანსური აქტივი აღიარდება სამართლიანი ღირებულებით.  
 
კომპანია ახორციელებს მოცემული ცვლილების არსებითობის რაოდენობრივ და ხარისხობრივ 
შეფასებას, ანუ არსებითად განსხვავდება თუ არა საწყისი ფინანსური აქტივიდან მიღებული 
ფულადი ნაკადები შეცვლილი ან ჩანაცვლებული ფინანსური აქტივიდან მიღებული ფულადი 
ნაკადებისგან. კომპანია აფასებს, არსებითია თუ არა ცვლილება, რაოდენობრივ და ხარისხობრივ 
ფაქტორებზე დაყრდნობით შემდეგი თანმიმდევრობით: ხარისხობრივი ფაქტორები, 
რაოდენობრივი ფაქტორები, ხარისხობრივი და რაოდენობრივი ფაქტორების საერთო გავლენა. 
თუ ფულადი ნაკადები არსებითად განსხვავდება, მაშინ თავდაპირველი ფინანსური აქტივიდან 
წარმოშობილ ფულად ნაკადებზე სახელშეკრულებო უფლებები მიიჩნევა ვადაგასულად.  ამ 
შეფასების გაკეთების დროს კომპანია  ფინანსური ვალდებულებების აღიარების შეწყვეტის დროს 
გამოყენებული პრინციპების ანალოგიური პრინციპებით ხელმძღვანელობს.   
 
კომპანია ასკვნის, რომ ცვლილება არსებითია შემდეგ ხარისხობრივ ფაქტორებზე დაყრდნობით:  
 
• ცვლილება ფინანსური აქტივის ვალუტაში;  
• ცვლილება უზრუნველყოფაში ან სხვა სასესხო პირობებში;  
• ცვლილება ფინანსური აქტივის პირობებში, რომელიც SPPI კრიტერიუმთან შეუსაბამობას 

იწვევს (მაგ. კონვერტაციის ფუნქციის დამატება). 
 
თუ ამორტიზირებული ღირებულებით აღრიცხული შეცვლილი აქტივიდან მიღებული ფულადი 
ნაკადები არ არის არსებითად შეცვლილი, მაშინ ცვლილების შედეგად ფინანსური აქტივის 
აღიარება არ წყდება. ამ შემთხვევაში, კომპანია ხელახლა ანგარიშობს ფინანსური აქტივის 
მთლიან საბალანსო ღირებულებას და მთლიანი საბალანსო ღირებულების კორექტირებისას 
წარმოქმნილ თანხას აღრიცხავს, როგორც შემოსულობის ან ზარალის კორექტირებას მოგებაში ან 
ზარალში. ფინანსური აქტივის მთლიანი საბალანსო ღირებულება ხელახლა ითვლება, როგორც 

შეცვლილი სახელშეკრულებო ფულადი ნაკადების მიმდინარე ღირებულება, რომელიც 
დისკონტირდება აქტივის თავდაპირველი ეფექტური საპროცენტო განაკვეთით. ნებისმიერი 
გაწეული ხარჯი ან საკომისიო აკორექტირებს შეცვლილ ფინანსურ აქტივს და არის 
ამორტიზირებული შეცვლილი ფინანსური აქტივის დარჩენილი მოხმარების ვადის 
განმავლობაში. 
 
ფინანსური ვალდებულებები 
 
კომპანია წყვეტს ფინანსური ვალდებულების აღიარებას, როდესაც იცვლება მისი პირობები და 
არსებითად განსხვავდება შეცვლილი ფინანსური ვალდებულებიდან მიღებული ფულადი 
ნაკადები. ამ შემთხვევაში, შეცვლილ პირობებზე დაფუძნებული ახალი ფინანსური 
ვალდებულება აღიარდება სამართლიანი ღირებულებით. ჩამოწერილი ფინანსური 
ვალდებულების საბალანსო ღირებულებასა და ახალ, შეცვლილ პირობებიან ფინანსურ 
ვალდებულებას შორის სხვაობა აღიარდება მოგებაში ან ზარალში. 
 
თუ ცვლილება (ან გაცვლა) არ იწვევს ფინანსური ვალდებულების აღიარების შეწყვეტას, კომპანია 
იყენებს ფინანსური აქტივის მთლიანი საბალანსო ღირებულების კორექტირებისას გამოყენებულ 
სააღრიცხვო პოლიტიკას, როდესაც ცვლილება არ იწვევს ფინანსური აქტივის აღიარების 
შეწყვეტას, ანუ კომპანია აღიარებს ფინანსური ვალდებულების ამორტიზირებული 
ღირებულების ასეთი ცვლილების (ან გაცვლის) შედეგად წარმოქმნილ ნებისმიერ კორექტირებას 
მოგებაში ან ზარალში ცვლილების (ან გაცვლის) თარიღისთვის. 
 
ცვლილებები არსებული ფინანსური ვალდებულებების ფულად ნაკადებში არ მიიჩნევა 
ცვლილებად, თუ ისინი წარმოიშვა არსებული სახელშეკრულებო პირობებიდან, მაგალითად, 
ბანკის მიერ განხორციელებული ცვლილებები ფიქსირებულ საპროცენტო განაკვეთში სებ-ის 
მიერ გაკეთებული საკვანძო განაკვეთების ცვლილების გამო, თუ სასესხო ხელშეკრულება აძლევს 
ბანკს ამის საშუალებას და კომპანიას აქვს საშუალება მიიღოს შეცვლილი განაკვეთი ან 
მოითხოვოს სესხის ძველ პირობებზე დატოვება ჯარიმის გადახდის გარეშე.  საპროცენტო 
განაკვეთის ცვლილებისას არსებული საბაზრო განაკვეთის შესაბამისად, კომპანია 
ხელმძღვანელობს მცოცავი საპროცენტო განაკვეთის ფინანსური ინსტრუმენტებით. ეს ნიშნავს, 
რომ შესაბამისად იცვლება ეფექტური საპროცენტო განაკვეთიც. 
 
კომპანია რაოდენობრივად და ხარისხობრივად აფასებს, არსებითია თუ არა ცვლილება, შემდეგი 
ფაქტორების გათვალისწინებით: ხარისხობრივი ფაქტორები, რაოდენობრივი ფაქტორები, 
ხარისხობრივი და რაოდენობრივი ფაქტორების საერთო გავლენა. კომპანია ასკვნის, რომ 
ცვლილება არსებითია შემდეგ ხარისხობრივ ფაქტორებზე დაყრდნობით:  
 
• ფინანსური ვალდებულების კურსის ცვლილება;  
• ცვლილება უზრუნველყოფაში ან სხვა სასესხო პირობებში; 
• კონვერტაციის შესაძლებლობის დამატება; 
• ცვლილება ფინანსური ვალდებულების სუბორდინაციაში. 

 
რაოდენობრივი შეფასებისას მნიშვნელოვნად იცვლება პირობები, თუ ახალი პირობების 
მიხედვით ფულადი ნაკადების დისკონტირებული მიმდინარე ღირებულება, წმინდად 
გადახდილი  თანხების (დისკონტირებული თავდაპირველი საპროცენტო განაკვეთით) 
ჩათვლით, მინიმუმ 10%-ით განსხვავდება საწყისი ფინანსური ვალდებულებიდან წარმოქმნილი 
ნარჩენი ფულადი ნაკადების დისკონტირებული მიმდინარე ღირებულებისგან. თუ ვალის 
ინსტრუმენტების გაცვლა ან პირობების ცვლილება მიჩნეულია ვალის განულებად, ნებისმიერი 
გაწეული ხარჯი ან საკომისიო აღიარებულია, როგორც ვალის განულებიდან მიღებული მოგება 
ან ზარალი. თუ გაცვლა ან ცვლილება არ არის მიჩნეული ვალის განულებად, ნებისმიერი 
გაწეული ხარჯი ან საკომისიო აკორექტირებს ვალდებულების საბალანსო ღირებულებას და 
ამორტიზირებულია შეცვლილი ვალდებულების ნარჩენი მოხმარების ვადის განმავლობაში.  

 აღიარების შეწყვეტა 
 

ფინანსური აქტივები 
 

კომპანია წყვეტს ფინანსური აქტივის აღიარებას, როდესაც ფინანსური აქტივიდან მიღებულ 
სახელშეკრულებო უფლებებს ფულად ნაკადებზე გასდის ვადა, ან ის გადასცემს გარიგებიდან 
მისაღებ სახელშეკრულებო ფულად ნაკადებზე უფლებებს, გარიგებაში რომელშიც ფინანსური 
აქტივის ფლობის თითქმის ყველა რისკი და სარგებელი გადაცემულია, ან როდესაც კომპანია არც 
გადასცემს და არც ინარჩუნებს ფინანსური აქტივის ფლობასთან დაკავშირებულ რისკებსა და 
სარგებელს და კომპანია არ ინარჩუნებს ფინანსურ აქტივზე კონტროლს.  
 

კომპანია დებს გარიგებებს, რომლითაც ის გადასცემს მისი ფინანსური მდგომარეობის 
ანგარიშგებაში ასახულ აქტივებს, მაგრამ ინარჩუნებს გადაცემულ აქტივებთან დაკავშირებულ 
ყველა ან თითქმის ყველა რისკსა და სარგებელს. ასეთ შემთხვევებში, გადაცემული აქტივის 
აღიარება არ წყდება. 
 

ფინანსური ვალდებულებები 
 

კომპანია წყვეტს ფინანსური ვალდებულების აღიარებას, როდესაც მისი სახელშეკრულებო 
ვალდებულებები შესრულდება, უქმდება ან ვადა გასდის. კომპანია ასევე წყვეტს ფინანსური 
ვალდებულების აღიარებას, როცა მისი პირობები იცვლება და შეცვლილი ფინანსური 
ვალდებულებიდან მიღებული ფულადი ნაკადები მნიშვნელოვნად იცვლება, რა შემთხვევაშიც 
შეცვლილ პირობებზე დაფუძნებული ახალი ფინანსური ვალდებულება აღიარდება მისი 
სამართლიანი ღირებულებით. 
 

ფინანსური ვალდებულების აღიარების შეწყვეტისას, გაუქმებულ საბალანსო ღირებულებას 
შორისა და გადახდილ თანხას შორის სხვაობა (ნებისმიერი არაფულადი აქტივებისა და 
ვალდებულებების გადაცემის ჩათვლით) აღიარდება მოგებაში ან ზარალში.  
 

 ურთიერთგაქვითვა 
 

ფინანსური აქტივები და ფინანსური ვალდებულებები შეიძლება იყოს ურთიერთგაქვითული და 
წმინდა ოდენობა წარმოდგენილი იყოს ფინანსური მდგომარეობის ანგარიშგებაში მხოლოდ და 
მხოლოდ მაშინ, როდესაც კომპანიას აქვს ურთიერთგაქვითვის იურიდიულად აღსრულების 
უფლება და ის ანგარიშსწორებას აპირებს წმინდა თანხის საფუძველზე ან აქტივის გაყიდვით 
იმავდროულად დააკმაყოფილოს ვალდებულება. კომპანიას ამჟამად გააჩნია 
ურთიერთგაქვითვის იურიდიული უფლება, თუ ეს უფლება არ არის პირობითი და 
დამოკიდებული მომავალ მოვლენაზე და გამოყენებადია როგორც ბიზნესის ჩვეულებრივი 
მიმდინარეობისას, ასევე დეფოლტის, გადახდისუუნარობის ან კომპანიის და ყველა სხვა 
კონტრაგენტების გაკოტრების შემთხვევაში. 
 

(i) გაუფასურება 
 

 არაწარმოებული ფინანსური აქტივები 
 

ფინანსური ინსტრუმენტები 
 

კომპანია მოსალოდნელი საკრედიტო ზარალისთვის ზარალის რეზერვებს აღიარებს 
ამორტიზირებული ღირებულებით შეფასებულ ფინანსურ აქტივებზე: 
 

კომპანია აფასებს ზარალის რეზერვებს არსებობის მანძილზე  მოსალოდნელი საკრედიტო 
ზარალის ოდენობის ტოლი ოდენობით, გარდა იმ შემთხვევებისა, როდესაც აღირიცხება  
12-თვიანი მოსალოდნელი საკრედიტო ზარალის მიხედვით:   
 

– სასესხო ფასიანი ქაღალდები, რომელთაც სააღრიცხვო თარიღისთვის აქვთ დაბალი 
საკრედიტო რისკი; და 

– სხვა სასესხო ფასიანი ქაღალდები და საბანკო ნაშთები, რომლებისთვისაც საკრედიტო რისკი 
(ანუ ფინანსური ინსტრუმენტის მოსალოდნელი მოხმარების ვადის განმავლობაში 
დეფოლტის ალბათობა) არსებითად არ გაზრდილა თავდაპირველი აღიარების შემდგომ. 

 
ზარალის რეზერვები სავაჭრო მოთხოვნებსა და სახელშეკრულებო აქტივებზე ყოველთვის 
ფასდება არსებობის მანძილზე მოსალოდნელი საკრედიტო ზარალის ტოლი ოდენობით. 
 
ფინანსურ აქტივზე თავდაპირველად აღიარებული საკრედიტო რისკის არსებითი ზრდისა და 
მოსალოდნელი საკრედიტო ზარალის შეფასებისას, კომპანია ითვალისწინებს გონივრულ და 
დამხმარე ინფორმაციას, რომელიც შესაბამისია და ხელმისაწვდომი არასაჭირო ხარჯებისა და 
ძალისხმევის გაწევის გარეშე. ეს მოიცავს როგორც ხარისხობრივ, ისე რაოდენობრივ 
ინფორმაციასა და ანალიზს, კომპანიის წარსულ გამოცდილებაზე დაყრდნობით, დასაბუთებული 
საკრედიტო შეფასებისა და საპროგნოზო ინფორმაციის გათვალისწინებით.  
 
კომპანია ფინანსური აქტივის საკრედიტო რისკის მნიშვნელოვან ზრდად მიიჩნევს, როდესაც მას 
30 დღეზე მეტი ვადაგადაცილება აქვს. 
 
კომპანია ფინანსურ აქტივს მიიჩნევს დეფოლტირებულად მაშინ, როდესაც:  
 
– ნაკლებ სავარაუდოა, რომ მსესხებელი სრულად დაფარავს თავის საკრედიტო 

ვალდებულებებს კომპანიის მიმართ, კომპანიის მიერ სესხის უზრუნველყოფის რეალიზაციის 
გარეშე (ასეთის არსებობის შემთხვევაში); ან 

– ფინანსური აქტივი 90 დღეზე მეტი ვადაგადაცილებულია. 
 

კომპანია მიიჩნევს, რომ სასესხო ფასიან ქაღალდს აქვს დაბალი საკრედიტო რისკი, როდესაც მისი 
საკრედიტო რეიტინგი ტოლია გლობალურად მიღებული განმარტებისა „ინვესტიციის ხარისხი“.  
 
არსებობის მანძილზე მოსალოდნელი საკრედიტო ზარალი არის მოსალოდნელი საკრედიტო 
ზარალი, რომელიც წარმოიშობა ყველა შესაძლო დეფოლტის შემთხვევებიდან ფინანსური 
ინსტრუმენტის მოსალოდნელი მოხმარების ვადის განმავლობაში. 
 
12-თვიანი მოსალოდნელი საკრედიტო ზარალი არის მოსალოდნელი საკრედიტო ზარალის ის 
ნაწილი, რომელიც წარმოიშობა ფინანსური ანგარიშგების წარდგენის თარიღიდან 12 თვის 
განმავლობაში მომხდარი დეფოლტის შემთხვევებიდან (ან უფრო მოკლე ვადაში, თუ 
ინსტრუმენტის მოხმარების ვადა 12 თვეზე ნაკლებია). 
 
მოსალოდნელი საკრედიტო ზარალის დადგენისას გამოყენებული მაქსიმალური პერიოდი 
შეესაბამება მაქსიმალურ სახელშეკრულებო პერიოდს, რომლის განმავლობაშიც კომპანია 
ექვემდებარება საკრედიტო რისკს. 
 
მოსალოდნელი საკრედიტო ზარალის შეფასება 
 
მოსალოდნელი საკრედიტო ზარალი არის ალბათობაზე დაფუძნებული სავარაუდო საკრედიტო 
ზარალი.  საკრედიტო ზარალი აღირიცხება ყველა ფულადი დანაკლისის მიმდინარე 
ღირებულებით (ანუ სხვაობა ორგანიზაციიდან ხელშეკრულების მიხედვით მიღებულ ფულად 
ნაკადებსა და კომპანიის მოსალოდნელ მისაღებ ფულად ნაკადებს შორის).  
 
მოსალოდნელი საკრედიტო ზარალი დისკონტირებულია ფინანსური აქტივის ეფექტური 
საპროცენტო განაკვეთით. 

კრედიტით გაუფასურებული ფინანსური აქტივები 
 
ყოველი საანგარიშგებო თარიღისთვის, კომპანია აფასებს, არის თუ არა ამორტიზირებული 
ღირებულებით აღრიცხული ფინანსური აქტივები და სამართლიანი ღირებულებით მოგებაში ან 
ზარალში ასახვით სასესხო ფასიანი ქაღალდები გაუფასურებული. ფინანსური აქტივი 
„გაუფასურებულია“, როდესაც ფინანსური აქტივის სამომავლო ფულად ნაკადებზე საზიანო 
გავლენის მქონე ერთ ან მეტ შემთხვევას ჰქონდა ადგილი. მტკიცებულება იმისა, რომ ფინანსური 
აქტივი გაუფასურებულია, მოიცავს შემდეგ დაკვირვებად მონაცემებს: 
 
– მსესხებლის ან ემიტენტის არსებითი ფინანსური სირთულეები; 
– ხელშეკრულების დარღვევა, მაგალითად, გადაუხდელობა, ან 90 დღეზე მეტი 

ვადაგადაცილება; 
– კომპანიის მიერ წინსწრების ან სესხის რესტრუქტურიზაცია იმ პირობებით, რომლებსაც 

კომპანია სხვა შემთხვევაში არ განიხილავდა; 
– მოსალოდნელია მსესხებელის გაკოტრება ან სხვა ტიპის ფინანსური რეორგანიზაცია; ან   
– ფინანსური სირთულეების გამო ფასიანი ქაღალდის აქტიური ბაზრის გაქრობა.  
 
მოსალოდნელი საკრედიტო ზარალის რეზერვის ფინანსური მდგომარეობის 
ანგარიშგებაში წარდგენა 
 
ზარალის რეზერვი ამორტიზირებული ღირებულებით აღრიცხულ ფინანსურ აქტივებზე 
აკლდება აქტივის მთლიან საბალანსო ღირებულებას. სამართლიანი ღირებულებით სხვა სრულ 
შემოსავალში ასახვით შეფასებული სასესხო ფასიანი ქაღალდებისთვის, ზარალის რეზერვი 
აისახება მოგებაში ან ზარალში და აღიარდება სხვა სრულ შემოსავალში. 
 
ჩამოწერა 
 
ფინანსური აქტივის მთლიანი საბალანსო ღირებულება ჩამოიწერება მაშინ, როდესაც კომპანიას 
აღარ აქვს მისი მთლიანობაში ან ნაწილობრივ ამოღების იმედი. ინდივიდუალური 
მომხმარებლების შემთხვევაში, როდესაც ფინანსური აქტივი 180 დღეზე მეტი 
ვადაგადაცილებულია, კომპანია იყენებს მთლიანი საბალანსო ღირებულების ჩამოწერის 
პოლიტიკას, მსგავსი აქტივების ამოღების წარსულ გამოცდილებაზე დაყრდნობით. 
კორპორატიული მომხმარებლებისთვის კომპანია ინდივიდუალურად აფასებს ჩამოსაწერ 
ოდენობასა და ვადებს იმის მიხედვით, არის თუ არა გონივრული მოლოდინი იმისა, რომ 
მოხდება თანხის ამოღება. კომპანია აღარ ელის ჩამოწერილი თანხიდან არსებითი ოდენობის 
ამოღებას. თუმცა, ჩამოწერილი ფინანსური აქტივები შეიძლება კიდევ დაექვემდებაროს 
აღსრულების მცდელობას კომპანიის მხრიდან ვადაგასული თანხების ამოღების პროცედურების 
შესაბამისად. 
 

(j) ანარიცხები 
 
ანარიცხები აღიარდება იმ შემთხვევაში თუ, წარსული მოვლენების შედეგად, კომპანიას აქვს 
მიმდინარე იურიდიული ან კონსტრუქციული ვალდებულება რომლის შეფასებაც საიმედოდ 
არის შესაძლებელი, და სავარაუდოა, რომ ამ ვალდებულების დასაკმაყოფილებლად 
აუცილებელი იქნება კომპანიიდან ეკონომიკური სარგებელის გადინება. ანარიცხები 
გამოითვლება მომავალი მოსალოდნელი ფულადი ნაკადების, გადასახადების გადახდამდე 
არსებული განაკვეთით დისკონტერებით, რაც ასახავს ფულის ღირებულების დროში მიმდინარე 
საბაზრო შეფასებებს და ვალდებულებისთვის დამახასიათებელ რისკებს. დისკონტირების 
განაწილება აღიარდება როგორც ფინანსური ხარჯი.  
  



შპს “აჭარაფეი” 
2019 წლის ფინანსური ანგარიშგების განმარტებითი შენიშვნები 

 
 

37 

(k) იჯარები 
 

კომპანიამ ფასს 16-ი მიიღო მოდიფიცირებული რეტროსპექტული მიდგომის გამოყენებით  
2019 წლის 1 იანვარს (ფასს-ზე გადასვლის თარიღი).  
 

აღნიშნული პოლიტიკა გამოიყენება 2019 წლის 1 იანვარს ან ამ თარიღის შემდეგ დადებულ 
ხელშეკრულებებთან მიმართებაში.  
 

 როგორც მოიჯარე 
 

იჯარის კომპონენტის შემცველი ხელშეკრულების დადების ან ცვლილების დროს, კომპანია 
ანაწილებს სახელშეკრულებო ანაზღაურებას თითოეულ საიჯარო კომპონენტზე მათი 
ფარდობითი ცალკეული ფასების მიხედვით. თუმცა, ქონების იჯარებისთვის კომპანიამ აირჩია 
არ განაცალკევოს არასაიჯარო კომპონენტები და იჯარა და არასაიჯარო კომპონენტები აღრიცხოს 
ერთი იჯარის კომპონენტის სახით.  
 

კომპანია აღიარებს აქტივს გამოყენების უფლებით და საიჯარო ვალდებულებას იჯარის 
დაწყების თარიღისთვის. აქტივი გამოყენების უფლებით თავდაპირველად ფასდება 
თვითღირებულებით, რომელიც მოიცავს საიჯარო ვალდებულების თავდაპირველ ოდენობას 
კორექტირებულს ნებისმიერი საიჯარო გადახდებით, რომლებიც დაწყების თარიღში ან ამ 
თარიღამდე განხორციელდა, დამატებული ნებისმიერი თავდაპირველი პირდაპირ გაწეული 
ხარჯები და აქტივის დაშლის და შესაბამისი აქტივის გატანის ან მისი აღდგენის ან იმ 
ტერიტორიის აღდგენის ხარჯები სადაც აღნიშნული აქტივი მდებარეობდა, გამოკლებული 
ნებისმიერი მიღებული საიჯარო სტიმულირება.  
 

შემდგომ ხდება აქტივის გამოყენების უფლებით ცვეთა წრფივი მეთოდის გამოყენებით, იჯარის 
დაწყებიდან მისი დასრულების თარიღამდე, გარდა შემთხვევებისა როდესაც იჯარა გადასცემს 
შესაბამისი აქტივის მფლობელობას კომპანიას იჯარის ვადის ბოლოს, ან იმ შემთხვევაში თუ  
გამოყენების უფლებით აქტივის თვითღირებულება ასახავს კომპანიის მხრიდან შესყიდვის 
შესაძლებლობის გამოყენებას. ამ შემთხვევაში მოხდება „აქტივი გამოყენების უფლებით“ ცვეთა 
შესაბამისი აქტივის სასარგებლო მომსახურების ვადის მანძილზე, რომელიც ძირითადი 
საშუალებების მსგავს საფუძველზე განისაზღვრება. ამასთანავე, „აქტივი გამოყენების უფლებით“ 
პერიოდულად შემცირებულია გაუფასურების ზარალით (ასეთის არსებობის შემთხვევაში) და 
კორექტირდება საიჯარო ვალდებულების კონკრეტული გადაფასებებით.  
 

საიჯარო ვალდებულება თავდაპირველად ფასდება იმ საიჯარო გადახდების მიმდინარე 
ღირებულებით, რომლებიც არ არის გადახდილი დაწყების თარიღისათვის, დისკონტირებული 
იჯარაში ჩართული საპროცენტო განაკვეთით ან, თუ აღნიშნული განაკვეთის განსაზღვრა 
დროულად ვერ ხერხდება, კომპანიის მზარდი სასესხო განაკვეთით. ზოგადად, კომპანია 
დისკონტირების განაკვეთად მის მზარდ სასესხო განაკვეთს იყენებს. 
 

კომპანია მის მზარდ სასესხო განაკვეთს განსაზღვრავს სხვადასხვა გარე ფინანსური წყაროებიდან 
საპროცენტო განაკვეთების მოპოვების გზით და მათი გარკვეული კორექტირებით, საიჯარო 
პირობების და იჯარით აღებული აქტივის სახეობის ასახვის მიზნით.  
 

საიჯარო ვალდებულების შეფასებაში შეტანილი საიჯარო გადახდები მოიცავს ფიქსირებულ 
გადახდებს, მათ შორის „არსებით“ ფიქსირებულ გადახდებს. 
 

საიჯარო ვალდებულება შემდგომ გაზრდილია საპროცენტო ხარჯით საიჯარო ვალდებულებაზე 
და შემცირებულია განხორციელებული საიჯარო გადახდებით. საიჯარო ვალდებულება ფასდება 
ამორტიზირებული ღირებულებით ეფექტური პროცენტის მეთოდის გამოყენებით. ის 
გადაფასებულია თუ კომპანია შეცვლის შეფასებას იმისა გამოიყენებს თუ არა ის შესყიდვის, 
გახანგრძლივების ან შეწყვეტის შესაძლებლობას ან არსებობს თუ არა გადახედილი არსებითი 
ფიქსირებული საიჯარო გადახდა. 

როდესაც საიჯარო ვალდებულება მსგავსი გზით გადაფასდება, ხდება გამოყენების უფლების 
მქონე აქტივის  საბალანსო ღირებულების შესაბამისი კორექტირება, ან აღრიცხულია მოგებაში ან 
ზარალში თუ ამ აქტივის  საბალანსო ღირებულება შემცირებულია ნულამდე.  
 
კომპანიამ აირჩია გამოიყენოს ერთი დისკონტირების განაკვეთი მსგავსი მახასიათებლების მქონე 
იჯარების პორტფელზე. კომპანიამ აირჩია გამოიყენოს პორტფელის აღრიცხვა მსგავსი 
მახასიათებლების მქონე იჯარებისთვის.  
 
კომპანიამ აირჩია არ აღიაროს „აქტივები გამოყენების უფლებით“ და საიჯარო ვალდებულებები 
დაბალი ღირებულების მქონე აქტივების იჯარებზე. კომპანია აღნიშნულ იჯარებთან 
დაკავშირებულ საიჯარო გადახდებს აღიარებს ხარჯის სახით წრფივი მეთოდის გამოყენებით, 
იჯარის ვადის მანძილზე.  
 
საიჯარო ვადა ასახავს კომპანიის მიერ იმ პერიოდის გონივრულ შეფასებას, რომლის 
განმავლობაშიც შესაბამისი აქტივი იქნება გამოყენებული. საიჯარო ვადის განსაზღვრისას 
კომპანია მის განსჯას კონტრაქტის და შესაბამისი აქტივის ფართო ეკონომიკაზე და არა მხოლოდ 
სახელშეკრულებო პირობებზე აფუძნებს, რაც იძლევა საშუალებას, რომ ფაქტორები როგორებიცაა 
ეკონომიკური ჯარიმები, საკანონმდებლო მიდგომა იჯარის განახლებაზე, მოსალოდნელი 
ცვლილებები რეგულაციაში და კომპანიის სამომავლო ბიზნეს გეგმები ეფექტურად იყოს 
ასახული იჯარის ვადის შეფასებაში. 
 

(l) საწესდებო კაპიტალი 
 

საწესდებო კაპიტალი კლასიფიცირდება კაპიტალის სახით.  
 
 

22. ახალი სტანდარტები და ინტერპრეტაციები, რომლებიც ჯერ არ არის 
ძალაში შესული  

 
არსებობს რიგი ახალი სტანდარტები რომლებიც 2020 წლის 1 იანვრიდან, და ყოველი მომდევნო 
წლიური საანგარიშგებო პერიოდებისთვის, შევიდა ძალაში (ადრეული გამოყენებაც 
ნებადართულია); თუმცა კომპანიას ჯერ არ ჰქონდა აღნიშნული ახალი ან შეცვლილი 
სტანდარტები  მიღებული წინამდებარე ფინანსური ანგარიშგებების მომზადებისას.   
 
მოსალოდნელია, რომ ქვემოთ ჩამოთვლილი კორექტირებული სტანდარტები და 
ინტერპრეტაციები არ მოახდენენ მნიშვნელოვან გავლენას კომპანიის ფინანსურ ანგარიშგებაზე: 
 
– კორექტირებები ფასს სტანდარტების კონცეპტუალური ჩარჩოს მითითებებში. 
– ბიზნესის განმარტება (ფასს 3-ის კორექტირებები). 
– არსებითის განმარტება (ბასს 1-ისა და ბასს  8-ის კორექტირებები). 
– საპროცენტო განაკვეთის ბენჩმარკის რეფორმა (ფასს 9, ბასს 39 და ფასს 7-ის კორექტირებები). 
– ფასს 17 სადაზღვევო ხელშეკრულებები 
– ვალდებულებების კლასიფიკაცია მიმდინარე ან გრძელვადიანის სახით (ბასს 1-ის 

შესწორებები) 

23. ფასს-ზე გადასვლის განმარტება  
 
როგორც შენიშვნა 2(a)-ში არის წარმოდგენილი ეს არის კომპანიის პირველი ფინანსური 
ანგარიშგება, რომელიც მომზადებულია ფასს-ს მიხედვით. 
 
21-ე შენიშვნაში წარმოდგენილი სააღრიცხვო პოლიტიკები გამოიყენებოდა წინამდებარე  
2019 წლის 31 დეკემბრით დასრულებული წლის ფინანსური ანგარიშგების და  
2019 წლის 1 იანვრის მდგომარეობით საწყისი  ფასს-სთან შესაბამისი  ფინანსური მდგომარეობის 
ანგარიშგების მომზადებისას  (კომპანიის ფასს-ზე გადასვლის თარიღი).  
 
საწყისი ფასს-სთან შესაბამისი ფინანსური მდგომარეობის ანგარიშგების მომზადებისას 
კომპანიამ დააკორექტირა „ფასს მცირე და საშუალო საწარმოებისთვის“ მიხედვით მომზადებულ 
ფინანსურ ანაგრიშგებაში ადრე წარმოდგენილი ოდენობები  (წინა GAAP). ახსნა-განმარტება თუ 
როგორ იმოქმედა გადასვლამ კომპანიის ფინანსურ მდგომარეობაზე, წარმოდგენილია შემდეგ 
ცხრილებში და ცხრილების თანმხლებ შენიშვნებში.  
 
კომპანიას არ მოუმზადებია ფინანსური ანგარიშგება წინა „საყოველთაოდ მიღებული 
ბუღალტრული აღრიცხვის პრინციპების (GAAP)“ მიხედვით ნებისმიერი პერიოდისთვის  
2018 წლის 31 დეკემბრის შემდგომ.   
 
 
კაპიტალის შეჯერება  
 
 31 დეკემბერი 2018  1 იანვარი 2019 

‘000 ლარი  

ადრე წარმოდგენილის 
შესაბამისად ფასს 

მცირე და საშუალო 
საწარმოებისთვის 
ფარგლებში (არა-
აუდიტირებული)    

ფასს-ზე 
გადასვლის 

გავლენა 

 

ფასს 
აქტივები      
გრძელვადიანი აქტივები      
ძირითადი საშუალებები 728  -  728 
არამატერიალური აქტივები 14  -  14 
აქტივები გამოყენების უფლებით -  1,125  1,125 
სულ გრძელვადიანი აქტივები 742  1,125  1,867 
      
მიმდინარე აქტივები      
მარაგები 39  (39)  - 
სხვა მიმდინარე აქტივები -  39  39 
საგადასახადო აქტივები 2  -  2 
სავაჭრო და სხვა მოთხოვნები 564  -  564 
ფულადი სახსრები და მათი ეკვივალენტები 1,920  -  1,920 
სულ მიმდინარე აქტივები 2,525  -  2,525 
სულ აქტივები 3,267  1,125  4,392 

  1 იანვარი 2019 

‘000 ლარი   

ადრე წარმოდგენილის 
შესაბამისად ფასს 

მცირე და საშუალო 
საწარმოებისთვის 

ფარგლებში  

 

ფასს-ზე 
გადასვლის 

გავლენა 

 

ფასს 
კაპიტალი და ვალდებულებები       
კაპიტალი       
სააქციო კაპიტალი  29  -  29 
გაუნაწილებელი მოგება:  1,085  -  1,085 
სულ კაპიტალი  1,114  -  1,114 
       
გრძელვადიანი ვალდებულებები       
საიჯარო ვალდებულებები*  -  902  902 
სულ გრძელვადიანი ვალდებულებები  -  902  902 
       
მიმდინარე ვალდებულებები        
საიჯარო ვალდებულებები*  -  223  223 
სავაჭრო და სხვა ვალდებულებები  2,153  -  2,153 
სულ მიმდინარე ვალდებულებები  2,153  223  2,376 
სულ ვალდებულებები  2,153  223  3,278 
სულ კაპიტალი და ვალდებულებები  3,267  1,125  4,392 

 
კომპანიამ ფასს 16 გამოიყენა ფასს 1-ის მიხედვით ნებადართული გათავისუფლებების 
გამოყენებით და აქტივი გამოყენების უფლებით საიჯარო ვალდებულების ტოლი ოდენობით 
შეაფასა (კორექტირებული ავანსებით და დარიცხვებით), 2019 წლის 1 იანვრის დისკონტირების 
განაკვეთის გამოყენებით. 

